Улсын Их Хурлын 2004 оны хаврын ээлжит  чуулганы 4 дүгээр сарын 30-ны өдөр /Баасан гариг/-ийн хуралдаан 9 цаг 15 минутад Төрийн ордны  Улсын Их Хурлын чуулганы  нэгдсэн хуралдааны танхимд эхлэв. 

Хуралдааныг Улсын Их Хурлын дэд дарга  Ж.Бямбадорж нээж, гишүүдийн ирц болон хэлэлцэх асуудлыг танилцуулав.

Өглөөний нэгдсэн хуралдаанд ирвэл зохих 76 гишүүнээс  54  гишүүн ирж,       71.0 хувийн ирцтэй байв.


Чөлөөтэй: УИХ-ын гишүүн Ц.Нямдорж, Ц.Оюунбаатар, П.Нямдаваа, Р.Сандалхан, Ж.Наранцацралт, Л.Гүндалай,  С.Төмөр-Очир, Б.Чадраа, Д.Базарсад,  Б.Баатарзориг, Н.Энхбаяр, Ө.Энхтүвшин,  Ч.Улаан


Өвчтэй: Ш.Гунгаадорж,  Ч.Раднаа, Э.Гомбожав, С.Төмөр


Тасалсан: Р.Амарсайхан, Д.Арвин, Б.Эрдэнбат 


Нэг.Даатгалын тухай хуулийн  төсөл /Эцсийн хэлэлцүүлэг/


Хэлэлцэж буй асуудалтай холбогдуулан ажлын хэсэгт:  Хууль зүй, дотоод хэргийн яамны дэд сайд Ц.Мөнх-Оргил, Газрын дарга Д.Баярсайхан, мэргэжилтэн Б.Энхтунгалаг, Санхүү, эдийн засгийн яамны хэлтсийн дарга О.Эрдэмбилэг,  УМХГ-ын даатгалын хяналтын албаны дарга Б.Мөнхбаатар,  УМХГ-ын даатгалын хяналтын улсын байцаагч П.Цэрэндэмжид, СЭЗЯ-ны мэргэжилтэн М.Алтай,  Монгол даатгал компанийн ахлах менежер З.Бадам,  Түшиг даатгал компанийн гүйцэтгэх захирал П.Дарамрагчаа, УИХ-ын Тамгын газрын зөвлөх Д.Одсүрэн,  Эдийн засгийн байнгын хорооны референт Д.Отгон нар байлцав. 


 Хуулийн төслийг эцсийн хэлэлцүүлэгт бэлтгэсэн талаар  Эдийн засгийн байнгын хорооны танилцуулгыг Улсын Их Хурлын гишүүн Р.Содхүү танилцуулав.


Танилцуулгатай холбогдуулан УИХ-ын гишүүн Ш.Бадам, А.Шагдарсүрэн нар асуулт асууж, Улсын Их Хурлын гишүүн Т.Очирхүү хариулж, нэмэлт тайлбар өгөв. 

Улсын Их Хурлын дэгд заасны дагуу Эдийн засгийн байнгын хороо  Хоршооны тухай хуульд нэмэлт өөрчлөлт оруулах асуудлыг Даатгалын хуулийг хэлэлцэх явцад оруулж байна. Энэ талаар  Улсын Их Хурлын болоод Дэгийн хуульд таарч байгаа эсэх талаар Улсын Их Хурлын Тамгын газрын Ерөнхий нарийн бичгийн дарга Н.Лувсанжав тайлбар хэлэв. 


Ж.Бямбадорж: Хоршооны тухай хуульд өөрчлөлт оруулахаар  гаргасан горимын саналыг дэмжье:


Зөвшөөрсөн 
48


Татгалзсан 

5


Бүгд 


53


90.6 хувийн саналаар дэмжигдлээ.



Ж.Бямбадорж: Даатгалын тухай хуулийг бүхэлд нь баталъя.

Зөвшөөрсөн 
49


Татгалзсан 

4


Бүгд 


53


92.5 хувийн саналаар батлагдлаа.


Ж.Бямбадорж: Даатгалын мэргэжлийн оролцогчийн тухай хуулийг бүхэлд нь баталъя.

Зөвшөөрсөн 
48


Татгалзсан 

5


Бүгд 


53


90.6 хувийн саналаар батлагдлаа.


Ж.Бямбадорж: Захиргааны хариуцлагын тухай хуульд нэмэлт оруулах тухай хуулийг бүхэлд нь баталъя.

Зөвшөөрсөн 
47


Татгалзсан 

6


Бүгд 


53


88.7 хувийн саналаар батлагдлаа.


Ж.Бямбадорж: Хоршооны тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн 
47


Татгалзсан 

6


Бүгд 


53


88.7 хувийн саналаар батлагдлаа.


Ж.Бямбадорж: Хууль хүчингүй болсонд тухай хуулийг бүхэлд нь баталъя.

Зөвшөөрсөн 
47


Татгалзсан 

6


Бүгд 


53


88.7 хувийн саналаар батлагдлаа.


Ж.Бямбадорж: Даатгалын тухай болон даатгалын мэргэжлийн оролцогчийн тухай хуулийг хэрэгжүүлэх бэлтгэлийг хангах тухай Улсын Их Хурлын тогтоолыг бүхэлд нь баталъя.

Зөвшөөрсөн 
52


Татгалзсан 

1


Бүгд 


53


98.1 хувийн саналаар батлагдлаа.


Уг асуудлыг 9 цаг 33 минутад хэлэлцэж дуусав.


Хоёр. Хүний дархлал хомсдлын вирусын халдвар, дархлалын олдмол хомсдлоос сэргийлэх тухай хуулийн төсөл /Хэлэлцэх эсэх/


Хэлэлцэж буй асуудалтай холбогдуулан ажлын хэсэгт:  Эрүүл мэндийн  дэд сайд Н.Удвал, ХДХВ /ДОХ/-ын асуудал хариуцсан Глобаль сангийн төслийн мэргэжилтэн Б.Энхжин, ХӨСYТ-ийн ДОХ, БЗХ өвчинтэй тэмцэх албаны дарга Х.Даваажав,  УИХ-ын Тамгын газрын зөвлөх Б.Мөнхжаргал, Нийгмийн бодлогын байнгын хорооны референт Ц.Чимэдрэгзэн нар байлцав.


Төсөл санаачлагчийн илтгэлийг Улсын Их Хурлын гишүүн Л.Одончимэд, Нийгмийн бодлогын байнгын хорооны дүгнэлтийг Улсын Их Хурлын гишүүн Д.Туяа нар тус тус  танилцуулав.


Уг асуудалтай холбогдуулан Улсын Их Хурлын гишүүдээс асуулт асуух  гишүүд байхгүй байв.


Ж.Бямбадорж: Хүний дархлал хомсдлын вирусын халдвар, дархлалын олдмол хомсдлоос сэргийлэх тухай хуулийн төслийг хэлэлцэх нь зүйтэй гэсэн Байнгын хорооны саналыг дэмжье. 


Зөвшөөрсөн 
50


Татгалзсан 

1


Бүгд 


51


98.0 хувийн саналаар дэмжигдлээ.


Хүний дархлал хомсдлын вирусын халдвар, дархлалын олдмол хомсдлоос сэргийлэх тухай хуулийн төслийг анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлэв.


Уг асуудлыг 09 цаг 44 минутад хэлэлцэж дуусав.


Гурав. Монгол Улсын төрийн албаны дунд хугацааны стратегийн баримт бичгийг батлах тухай Улсын Их Хурлын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт:  Төрийн албаны зөвлөлийн дарга Ж.Норовсамбуу, Төрийн албаны зөвлөлийн албаны дарга Ц.Самбаллхүндэв, СЭЗЯ-ны Эдийн засгийн бодлого, төлөвлөлтийн газрын дарга Ж.Жаргалсайхан, Төрийн албаны зөвлөлийн төслийн үндэсний зөвлөх Г.Цэрэнханд,  УИХ-ын Тамгын газрын зөвлөх Д.Насанжаргал,  Төрийн байгуулалтын байнгын хорооны референт Г.Чагнаадорж нар байлцав.


Тогтоолын төслийн талаарх Төрийн байгуулалтын байнгын хорооны дүгнэлтийг Улсын Их Хурлын гишүүн С.Батболд танилцуулав.

Уг асуудалтай холбогдуулан Улсын Их Хурлын гишүүдээс асуулт асуух  гишүүд байхгүй байв


Ж.Бямбадорж: Улсын Их Хурлын гишүүн С.Батболд, П.Жасрай, Ц.Дамиран нарын гаргасан, Төслийн 3.2-ын «Төрийн албаны шинэтгэлийн зарчим» гэсэн хэсгийн –«Адил тэгш боломжтой байх» зарчмаас «Yүнд нас, хүйс, үндэс угсаа, шашин шүтлэг, улс төрийн намын харьяалал болон бие бялдар эсхүл сэтгэцийн доголдлоос үүдэлтэй эмзэг бүлгийн хүмүүсийг хамаарна» гэснийг хасах гэсэн  Байнгын хорооны дэмжсэн саналыг дэмжье.


Зөвшөөрсөн

47


Татгалзсан 

5


Бүгд 


52


90.4 хувийн саналаар дэмжигдлээ.


Ж.Бямбадорж: Улсын Их Хурлын гишүүн С.Батболдын гаргасан, Төслийн 7.1 буюу «Yйл ажиллагааны төлөвлөгөө» гэсэн хэсгээс «Энэхүү стратегийн баримт бичигт 11 стратегийн  зорилтыг хэрэгжүүлэх арга хэмжээг тодорхойлж, эдгээрийг хэрэгжүүлэх явцад ТАЗ, ЗГ-ын ХЭГ болон СЭЗЯ, бусад холбогдох яамдын гүйцэтгэх гол үүргийг тусгасан болно.» гэснийг хасах гэсэн Байнгын хорооны дэмжсэн саналыг дэмжье.

Зөвшөөрсөн

46


Татгалзсан 

6


Бүгд 


52


88.5 хувийн саналаар дэмжигдлээ.


Ж.Бямбадорж: Улсын Их Хурлын гишүүн С.Батболдын гаргасан, Төслийн 8 буюу «Yр дагаврын гүйцэтгэлийн шалгуур үзүүлэлтүүд» гэсэн хэсгийн «Иргэдэд ойр, тэдний хэрэгцээг хангахад чиглэсэн, өөрчлөгдөж буй орчинд уян хатан зохицож чаддаг бөгөөд идэвхитэй, санаачлагатай манлайлагч менежер бүхий, цомхон, чадварлаг, эцсийн үр дүнг эрхэмлэн дээдэлсэн төрийн албыг төлөвшүүлэх гэсэн эрхэм зорилтыг хэрэгжүүлэхэд нь тус дэм үзүүлнэ» гэснийг хасах гэсэн Байнгын хорооны дэмжсэн саналыг дэмжье.

Зөвшөөрсөн

47


Татгалзсан 

5


Бүгд 


52


90.4 хувийн саналаар дэмжигдлээ.


Зарчмын зөрүүтэй саналуудаар санал хурааж дуусав.


Ж.Бямбадорж: Уг тогтоолын төслийг анхны хэлэлцүүлгээр баталъя гэсэн Байнгын хорооны горимын саналыг дэмжье. 


Зөвшөөрсөн

45


Татгалзсан 

7


Бүгд 


52


86.5 хувийн саналаар  дэмжигдлээ.


Ж.Бямбадорж: Монгол Улсын төрийн албаны дунд хугацааны стратегийн баримт бичгийг батлах тухай Улсын Их Хурлын тогтоолыг бүхэлд нь баталъя.

Зөвшөөрсөн

47


Татгалзсан 

5


Бүгд 


52


90.4 хувийн саналаар  батлагдлаа.


Уг асуудлыг 09 цаг 53 минутад хэлэлцэж дуусав.


Хуралдаан 09.55-16.40 цагт завсарлав. 


Оройн нэгдсэн хуралдаанд ирвэл зохих 76 гишүүнээс  51   гишүүн ирж,     67.1 хувийн ирцтэй байв.


Чөлөөтэй: УИХ-ын гишүүн Ц.Нямдорж, Ц.Оюунбаатар, П.Нямдаваа, Р.Сандалхан, Ж.Наранцацралт, Л.Гүндалай,  С.Төмөр-Очир, Б.Чадраа, Д.Базарсад, Н.Энхбаяр, Ө.Энхтүвшин,  Ч.Улаан, Ц.Шаравдорж, У.Хүрэлсүх, Т.Очирхүү


Өвчтэй: Ш.Гунгаадорж,   Э.Гомбожав, С.Төмөр


Тасалсан: Р.Амарсайхан, Д.Арвин, Б.Эрдэнбат 

Дөрөв.Засгийн газрын мэдээлэл


«Бөөний худалдааны сүлжээ» хөтөлбөрийн хэрэгжилт, цаашид авах арга хэмжээ сэдвээр Үйлдвэр, худалдааны сайд Ч.Ганзориг мэдээлэл хийв.


Засгийн газрын мэдээлэлтэй холбогдуулж  ажлын хэсэгт:  Yйлдвэр, худалдааны сайд Ч.Ганзориг, Сайдын зөвлөх Т.Доржбал,  Худалдааны бодлого, хамтын ажиллагааны газрын дарга Д.Галсандорж, «Бөөний худалдааны сүлжээ» төслийн зохицуулагч Б.Жадамбаа нар байлцав


Мэдээлэлтэй холбогдуулж Улсын Их Хурлын гишүүн Ц.Шийрэвдамба,  Ч.Раднаа, Б.Долгор, Л.Цэрэнжав, Ц.Баасанжав, Д.Сугар, Ц.Ням-Осор,  Р.Цогтбаатар, Д.Туяа, Ц.Дамиран, Д.Алтай нар асуулт асууж,  Yйлдвэр, худалдааны сайд Ч.Ганзориг  дэлгэрэнгүй хариулт өгөв. 

Улсын Их Хурлын дэд дарга Ж.Бямбадорж Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Терроризмтай тэмцэх тухай, Yндэсний аюулгүй байдлын тухай хуульд  нэмэлт өөрчлөлт оруулах тухай, Цэргийн албан хаагчийн тэтгэвэр тэтгэмжийн тухай хуульд нэмэлт оруулах тухай, Төрийн нууцын тухай хуульд нэмэлт оруулах тухай, Төрийн нууцын жагсаалт батлах тухай хуульд нэмэлт оруулах тухай, Улсын нисэхийн тухай  хуульд нэмэлт оруулах тухай,  Зарим газар нутгийг улсын тусгай хамгаалалтанд авах тухай, Монгол Улсын Төрөөс хүн амын хөгжлийн талаар баримтлах бодлогыг батлах тухай хууль, тогтоолуудын төслийн эцсийн найруулгыг уншиж танилцуулав. 

Терроризмтай тэмцэх тухай хуулийн эцсийн найруулгатай холбогдуулан Улсын Их Хурлын гишүүн  П.Жасрай санал хэлэв.

Улсын Их Хурлын гишүүд дээрх хууль,  тогтоолуудын төслийн эцсийн найруулгыг сонсов.

09.45-09.55 цагт  «Улаанбаатар-Эрдэм судлал» дээд сургуулийн Эрх зүйн II курсийн оюутнууд Улсын Их Хурлын чуулганы  нэгдсэн хуралдааны үйл ажиллагаатай танилцав.


Хуралдаан 17 цаг 45 минутад  дуусав. 


ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА 




Н.ЛУВСАНЖАВ


ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА 






Д.ЦЭНДСYРЭН

УЛСЫН ИХ ХУРЛЫН 2004 ОНЫ ХАВРЫН ЭЭЛЖИТ ЧУУЛГАНЫ

4 ДYГЭЭР САРЫН 30-НЫ ӨДӨР /БААСАН ГАРИГ/-ИЙН НЭГДСЭН

ХУРАЛДААНЫ ДЭЛГЭРЭНГYЙ ТЭМДЭГЛЭЛ


Ж.Бямбадорж:  Улсын Их Хурлын 2004 оны Хаврын ээлжит чуулганы 4 дүгээр сарын ЗО-ны өдөр /Баасан гариг/-ийн нэгдсэн хуралдаан нээснийг мэдэгдье. 


Чөлөөтэй: УИХ-ын гишүүн Н.Содномдорж, Р.Сандалхан, Ж.Наранцацралт, Л.Гүндалай,  С.Төмөр-Очир, Б.Чадраа, Д.Базарсад,  Б.Баатарзориг, Н.Энхбаяр, Д.Лүндээжанцан, Ч.Улаан


Өвчтэй: Ш.Гунгаадорж,  Ч.Раднаа


Улсын Их Хурлын гишүүн Д.Алтайн, Д.Арвин, А.Базархүү, Н.Ганбямба, Т.Ганди, Э.Гомбожав,  Д.Дэмбэрэлцэрэн,  П.Нямдаваа, Ц.Нямдорж, Л.Одончимэд, С.Оюун, С.Төмөр, Ө.Энхтүвшин, Б.Эрдэнэбилэгт, Б.Эрдэнэбат нар одоогоор ирээгүй байна. 


Одоогийн байдлаар 47 гишүүн ирж, ирц 61.8 хувьтай байна.


Өнөөдрийн  Улсын Их Хурлын Нэгдсэн чуулганаар Даатгалын тухай хуулийн төсөл эцсийн хэлэлцүүлэг, Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хуулийн төсөл хэлэлцэх эсэх,  Монгол Улсын төрийн албаны дунд хугацааны стратегийн баримт бичгийг батлах тухай УИХ-ын тогтоолын төсөл анхны хэлэлцүүлэг, Бусад асуудал хэлэлцэнэ.


Засгийн газрын мэдээллээр  Yйлдвэр, худалдааны сайд Ганзориг  «Бөөний худалдааны сүлжээ»  хөтөлбөрийн хэрэгжилт, цаашид авах арга хэмжээ сэдвээр мэдээлэл хийнэ.


Эхний асуудалдаа оръё.


1.Даатгалын тухай хуулийн  төсөл /Эцсийн хэлэлцүүлэг/


Хэлэлцэж буй асуудалтай холбогдуулан ажлын хэсэгт:  Хууль зүй, дотоод хэргийн яамны дэд сайд Ц.Мөнх-Оргил, Газрын дарга Д.Баярсайхан, мэргэжилтэн Б.Энхтунгалаг, Санхүү, эдийн засгийн яамны хэлтсийн дарга О.Эрдэмбилэг,  УМХГ-ын даатгалын хяналтын албаны дарга Б.Мөнхбаатар,  УМХГ-ын даатгалын хяналтын улсын байцаагч П.Цэрэндэмжид, СЭЗЯ-ны мэргэжилтэн М.Алтай,  Монгол даатгал компанийн ахлах менежер З.Бадам,  Түшиг даатгал компанийн гүйцэтгэх захирал П.Дарамрагчаа, УИХ-ын Тамгын газрын зөвлөх Д.Одсүрэн,  Эдийн засгийн байнгын хорооны референт Д.Отгон нар байлцав. 


 Хуулийн төслийг эцсийн хэлэлцүүлэгт бэлтгэсэн талаар  Эдийн засгийн байнгын хорооны танилцуулгыг Улсын Их Хурлын гишүүн Р.Содхүү танилцуулна.


Р.Содхүү:  Улсын Их Хурлын дэд дарга, эрхэм гишүүд ээ


Монгол Улсын Засгийн газраас санаачлан боловсруулж Улсын Их Хуралд өргөн мэдүүлсэн Даатгалын тухай, даатгалын мэргэжлийн оролцогчийн тухай болон дагалдах бусад хуулийн төслүүдийн анхны хэлэлцүүлгийг Улсын Их Хурал 2004 оны 4 дүгээр сарын 16-ны өдрийн нэгдсэн хуралдаанаараа хийж, төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.


Эдийн засгийн байнгын хороо 2004 оны 4 дүгээр сарын 28, 29-ний өдрийн хуралдаанаар эдгээр төслүүдийн эцсийн хэлэлцүүлгийг хийж, Улсын Их Хурлын нэгдсэн хуралдаанаар төслийн анхны хэлэлцүүлэг хийх үед санал хурааж шийдвэрлэсэн зүйлүүдийг тусгасны дээр  төслийн хэл найруулгыг сайжруулах чиглэлээр ажиллалаа.


Даатгалын тухай хуулийн төслийн 12.5-д «Даатгалын үйл ажиллагаа эрхлэх тусгай зөвшөөрөл олгохтой холбогдсон харилцаанд Аж ахуйн үйл ажиллагаа эрхлэх тусгай зөвшөөрлийн тухай хууль  үйлчлэхгүй» гэж заасныг  дагалдах хууль болох Аж ахуйн үйл ажиллагаа эрхлэх тусгай зөвшөөрлийн тухай хуульд нэмэлт, өөрчлөлт оруулах тухай хуультай нэгтгэх замаар «Даатгалын үйл ажиллагаа эрхлэх тусгай зөвшөөрөл олгохтой холбогдсон энэ хуулиар зохицуулснаас бусад харилцааг Аж ахуйн үйл ажиллагааны тусгай зөвшөөрлийн тухай хуулиар зохицуулна» гэж найруулгын шинжтэй өөрчлөлт хийлээ.


Түүнчлэн дээрх хуулиудыг хэлэлцэх явцад Хоршооны тухай хуульд нэмэлт оруулах шаардлага гарсан бөгөөд Улсын Их Хурлын гишүүн чуулганы хуралдааны дэгийн 22.11-д заасны дагуу УИХ-ын гишүүн Р.Содхүү, Ц.Өөлд, Н.Гэрэлсүрэн нар энэ хуулийн төслийг санаачлан боловсруулсныг Эдийн засгийн байнгын хороо дэмжсэн болно.


Мөн эдгээр хуулиудыг хэрэгжүүлэх бэлтгэл ажлыг хангуулах зайлшгүй шаардлагыг харгалзан УИХ-ын тогтоолын төслийг Улсын Их Хурлын чуулганы хуралдааны дэгийн 23.13-д заасны дагуу боловсрууллаа.


Улсын Их Хурлын эрхэм гишүүд ээ


Даатгалын тухай болон Даатгалын мэргэжлийн оролцогчийн тухай, Захиргааны хариуцлагын тухай хуульд нэмэлт оруулах тухай, Хууль хүчингүй болсонд тооцох тухай, Хоршооны тухай хуульд өөрчлөлт оруулах тухай хуулийн төслүүд, Даатгалын тухай болон Даатгалын мэргэжлийн оролцогчийн тухай хуулийг хэрэгжүүлэх бэлтгэлийг хангах тухай Улсын Их Хурлын тогтоолын төслийг Та бүхэнд хүргэсэн болно. Хэлэлцэн баталж өгөхийг хүсье.


Анхаарал тавьсанд баярлалаа.


Ж.Бямбадорж:  Содхүү гишүүнд баярлалаа. 


Танилцуулгатай холбогдуулан УИХ-ын гишүүн Ш.Бадам, А.Шагдарсүрэн нар асуулт асууя.


Ш.Бадам: Баярлалаа. Энэ хуулиудыг хэлэлцэх явцад Хоршооны тухай 22.11-д  зайлшгүй өөрчлөлт оруулах шаардлагатай боллоо гэж танилцуулганд тэгж байна. Yүнийг тодруулж өгөхгүй юу? энэ хоёр хуулиас ямар хамааралтайгаар зайлшгүй ийм өөрчлөлт оруулах гэж байгаа юм бэ? Баярлалаа.


Т.Очирхүү: Даатгалын багц хуультай холбогдуулаад санхүүгийн хяналтын системийг өөрчилж байгаа юм. Энэ төслийн хэлэлцэх эсэх болон эхний хэлэлцүүлгийг хийх явцад манай УИХ-ын гишүүд энэ талаар мэдээлэл авсан учраас дэлгэрэнгүй ярих шаардлагагүй гэж бодож байна.


Санхүүгийн хяналтын систем нь цаашдаа  банкны хяналт нь Төв банкиндаа, бусад банк бус санхүүгийн секторын, түүн дотроо хадгаламж зээлийн хоршоо, даатгал, хөрөнгийн зах зээл дээр үйл ажиллагаа явуулагч үнэт цаасны компаниуд  мэтийн ийм санхүүгийн секторынх. Мөн банк бус санхүүгийн байгууллага гэж нэрлэсэн тэр байгууллагууд ч гэсэн энэ санхүүгийн хяналтын системд орж ирж байгаа юм.  Тэгэхээр үүнтэй холбогдуулаад Хадгаламж зээлийн хоршооны хяналтын асуудал гарч ирж байна. Өнөөдрийн байдлаар энэ хадгаламж зээлийн хоршоо  хяналтгүй явж байгаа. Бүртгэлийг татварын албанд хийгээд ингээд явж байгаа. Тэгээд хадгаламж зээлийн хоршоодын үйл ажиллагаанд хууль бус үйлдлүүд ажиглагдаж байгаа. Мөн хадгаламж эзэмшигчид болон харилцагчдын эрх ашгийг хохироож болохоор тийм мөнгөний эрсдэлд орох нөхцөлүүд бүрдэж магадгүй байгаа учраас Хадгаламж зээлийн хоршоог Монголбанкны хяналтын системд түр оруулъя гэсэн ийм бодолтойгоор  Хоршооны тухай хуульд өөрчлөлт оруулж байгаа юм.


Хоршооны тухай хуулийн заалтад өөрчлөлт оруулахдаа Хадгаламж зээлийн хоршоонд Монголбанкнаас 8.4 гэсэн заалт байгаа, тэр нь юу байна вэ гэхээр Хадгаламж зээлийн хоршооны зохистой үзүүлэлт болон эрсдлийн  үзүүлэлтүүдийг тогтоож өгөхөөр байгаа юм. Журмыг тогтоож өгөхөөр байгаа юм. Тэгэхээр тэр журмын хэрэгжилтэнд биелэлт тавихыг  Монголбанк хийхээр ингэж хийж байгаа юм.


Ерөөсөө цаашдаа ингэж байх уу гэвэл ингэж байхгүй юм. Яагаад гэвэл Хадгаламж зээлийн хоршооны тухай бие даасан хууль нэгдүгээрт гаргая гэж бодож байна. Хоёрдугаарт нь, Санхүүгийн хяналтын алба маань  тэр тогтоолын төслийг манай гишүүд харсан байх 9 сарын 1-нээс бүрдэж эхэлнэ гэж ойлгож байгаа. Тэр хяналтын систем рүү энэ хадгаламж зээлийн хоршоо, банк бус санхүүгийн байгууллагын хяналт нь яваад очих юм. Түр шинжтэй арга хэмжээ, яагаад ингэсэн бэ гэвэл Эдийн засгийн байнгын хороо Хадгаламж зээлийн хоршоод дээр байдал ямар байна вэ? макро эдийн засгийн түвшинд яаж нөлөөлөх нь вэ, зохистой үзүүлэлтүүд нь хэр зэрэг оновчтой түвшинд байна вэ гэдгийг шалгалт хийлгэж, судалгаа хийлгэхээр Монголбанкинд мөнгөний бодлогыг ярих үедээ үүрэг өгсөн. Тэгээд Монголбанк Эдийн засгийн байнгын хороонд энэ ажлын үр дүнгийн тайланг ирүүлсэн, Байнгын хороо авч хэлэлцээд ийм алхам хийх нь энэ удаад илүү зохистой юм байна гэж дэмжсэн, Байнгын хорооны гишүүд 100 хувь дэмжсэн гэдгийг хэлэх байна.


22.11 гэдэг Бадам гишүүн андуурсан байна. Тэр бол биш. Улсын Их Хурлын чуулганы дэгийн тухай хуулийн 22.11 дэх заалтыг үндэслээд УИХ-ын гишүүн Р.Содхүү, Ц.Өөлд, Н.Гэрэлсүрэн нар энэ хуулийн төсөлд оруулах  нэг заалтын өөрчлөлтийг Даатгалын багц хуультайгаа холбогдуулж оруулж ирж байгаа гэж хэлэх байна.


Ж.Бямбадорж:  Тамгын газар  саяны тэр дэгэнд ийм журам байдаг уу гэдгийг хэлж өгье. Ийм үед Тамгын газар энэ асуудлыг протоколд хэлж тэмдэглүүлэх ёстой.


А.Шагдарсүрэн: Улсын Их Хурлын гишүүн Р.Содхүү, Ц.Өөлд, Н.Гэрэлсүрэн нар хуулийн төсөл санаачлан боловсруулсан гэж байна. Тэр ямар хуулийн төслийг хэлээд байгаа юм бэ? Тэгээд Байнгын хороогоор ийм  хадгаламж зээлийн хоршооны  хуульд нэмэлт өөрчлөлт оруулах гэсэн хуулийн төсөл орж ирээгүй шүү дээ.


Т.Очирхүү:  Улсын Их Хурлын чуулганы  дэгийн тухай хуулийн 22.11 дээр  ямар нэгэн хууль тогтоомжийг хэлэлцэж байх явцад бусад хуулиудын заалтуудад нэмэлт өөрчлөлт оруулах тийм зүйлүүдийг Улсын Их Хурлын гишүүн санаачилбал түүнийг шууд авч хэлэлцээд, ингээд хуулийн  зөрчилгүй явахаар заалт хийсэн юм билээ. Тэгэхээр томъёоллыг үзэхээр зэрэг тэнд нь санаачлан боловсруулах гэж байгаа юм.  Бас нарийвчилж үзсэн юм. Түүнээс нэмэлт өөрчлөлтийг арай өөр томъёоллоор байж болох л юм билээ. Тэр 22.11-ийг ер нь уншаад өгчих нь зүйтэй юм байна.

А.Шагдарсүрэн: 11 дээ ч биш л дээ. Тэр санаачилсан хууль нь байхгүй байгаа юм. Түүнийг Эдийн засгийн байнгын хороогоор хэлэлцээгүй. Тэгээд тэр боловсруулсан хуулийг Эдийн засгийн байнгын хороо хэлэлцээд дэмжсэн гэж байна шүү дээ.  Би өөрөө Байнгын хорооны хуралд байсан.

Т.Очирхүү:  Шагдарсүрэн гишүүн бол энэ заалтанд дургүйцээд байгаа юм л даа.  Гэхдээ шийдвэрлэхэд ийм болоод байгаа юм, өөрөө гараа өргөөд 100 хувь болж батлагдсан. Yүнийг би гишүүдэд хэлье. Яг энэ гишүүдэд тараасан энэ хувь  Хоршооны тухай хуулийн 8.4-ийн тогтооно гэснийг тогтоож хэрэгжилтэд нь хяналт тавина гэж өөрчилсүгэй гэсэн Хоршооны тухай хуульд өөрчлөлт оруулах тухай хууль анх орж ирэхдээ 8.5 гээд 8.4 дэх заалтанд заасан журмын  хэрэгжилтэнд Монголбанк хяналт тавина гэсэн заалт орж ирсэн юм. Тэгээд редакциар нь журмыг тогтоож, хэрэгжилтэнд нь хяналт тавина гэж  чуулганд оруулъя гэж хоёр санал хураагаад эхний удаад 8.5-ыг баталчихаад, 8.4-д редакциар шууд ингэж оруулъя гээд түүнийгээ Их Хурлын гишүүдийн өмнө тавьсан вариант нь энэ байна. Гишүүд өөрсдөө харж болно.  Хэлэлцсэн, бүр төсөлтэйгээ хэлэлцсэн. Энэ дээр Ц.Өөлд, Р.Содхүү гишүүд энэ ажлын хэсгийг ахалж байгаа. Н.Гэрэлсүрэн, Ц.Өөлд гишүүд их хүчтэй дэмжлэг  үг хэлж  үүнийг оруулах нь зүйтэй гэсэн учраас энэ гишүүд шууд тэр рүү төсөл санаачлагчаар орсон байгаа юм.

Ж.Бямбадорж:  Тамгын газрын Ерөнхий нарийн бичгийн дарга Лувсанжав орж ирлээ.  Аливаа хуулийг хэлэлцэх явцад  хууль өөр хоорондоо зөрчилдөх, эсхүл зайлшгүй өөр хуульд   өөрчлөлт оруулах бол хэлэлцүүлгийн явцад тэнд хийж болно гэсэн ийм гарц  дэгд бий. Энэ  дэгийн дагуу Эдийн засгийн байнгын хороо  Хоршооны тухай хуульд нэмэлт өөрчлөлт оруулах асуудлыг Даатгалын хуулийг хэлэлцэх явцад оруулж иржээ. Энэ  Улсын Их Хурлын болоод Дэгийн хуульд таарч байгаа юу? үүнийг албан ёсоор хэлж Хурлын протоколд тэмдэглүүлээч. 

Н.Лувсанжав: Их Хурлын хуралдааны  дэгийн 22.11-д заалт байдаг. Төслийн хэлэлцүүлгийн явцад  Байнгын хороогоор дэмжигдсэн гишүүний санал нь бусад хуульд өөрчлөлт оруулахаар бол  өөрчлөлт оруулах хуулийн төслийг Санал гаргасан  Их Хурлын гишүүн санаачлан боловсруулж хамтад нь хэлэлцүүлж болно гэж. Өөрөөр хэлбэл энэ хууль хэлэлцэх явцад зайлшгүй бусад хуультай холбогдуулан тухайн хуульд  өөрчлөлт оруулах шаардлага гарвал тэр тухай төслийг хамтад нь хэлэлцэж болно гэсэн ийм дэгийн заалт байгаа юм.


Ж.Бямбадорж: Одоо асуулттай гишүүд асуултаа асууж, хариулт авлаа.


Санал хураалт явуулъя.


Эхлээд горимын саналаар Хоршооны тухай х уульд өөрчлөлт оруулахаар  гаргасан саналыг дэмжье:


Зөвшөөрсөн 
48


Татгалзсан 

5


Бүгд 


53


90.6 хувийн саналаар дэмжигдлээ.



Ж.Бямбадорж: Даатгалын тухай хуулийг бүхэлд нь баталъя.

Зөвшөөрсөн 
49


Татгалзсан 

4


Бүгд 


53


92.5 хувийн саналаар батлагдлаа.


Даатгалын мэргэжлийн оролцогчийн тухай хуулийг бүхэлд нь баталъя.

Зөвшөөрсөн 
48


Татгалзсан 

5


Бүгд 


53


90.6 хувийн саналаар батлагдлаа.


Захиргааны хариуцлагын тухай хуульд нэмэлт оруулах тухай хуулийг бүхэлд нь баталъя.

Зөвшөөрсөн 
47


Татгалзсан 

6


Бүгд 


53


88.7 хувийн саналаар батлагдлаа.


Хоршооны тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн 
47


Татгалзсан 

6


Бүгд 


53


88.7 хувийн саналаар батлагдлаа.


Хууль хүчингүй болсонд тухай хуулийг бүхэлд нь баталъя.

Зөвшөөрсөн 
47


Татгалзсан 

6


Бүгд 


53


88.7 хувийн саналаар батлагдлаа.


Даатгалын тухай болон даатгалын мэргэжлийн оролцогчийн тухай хуулийг хэрэгжүүлэх бэлтгэлийг хангах тухай Улсын Их Хурлын тогтоолыг бүхэлд нь баталъя.

Зөвшөөрсөн 
52


Татгалзсан 

1


Бүгд 


53


98.1 хувийн саналаар батлагдлаа.


Уг асуудлыг 9 цаг 33 минутад хэлэлцэж дуусав.


Зарим газар нутгийг улсын тусгай хамгаалалтанд авах тухай Монгол Улсын  Их Хурлын тогтоолын эцсийн найруулга дээр саналтай Улсын Их Хурлын гишүүн байна уу?  Байхгүй байна.


Эцсийн найруулгыг сонслоо.


Монгол Улсын Төрөөс хүн амын хөгжлийн талаар баримтлах бодлогыг батлах тухай Улсын Их Хурлын тогтоолын төслийн эцсийн найруулга дээр саналтай Улсын Их Хурлын гишүүн байна уу?  Байхгүй байна.


Эцсийн найруулгыг сонслоо.


Хоёр. Хүний дархлал хомсдлын вирусын халдвар, дархлалын олдмол хомсдлоос сэргийлэх тухай хуулийн төсөл /Хэлэлцэх эсэх/


Хэлэлцэж буй асуудалтай холбогдуулан ажлын хэсэгт:  Эрүүл мэндийн  дэд сайд Н.Удвал, ХДХВ /ДОХ/-ын асуудал хариуцсан Глобаль сангийн төслийн мэргэжилтэн Б.Энхжин, ХӨСYТ-ийн ДОХ, БЗХ өвчинтэй тэмцэх албаны дарга Х.Даваажав,  УИХ-ын Тамгын газрын зөвлөх Б.Мөнхжаргал, Нийгмийн бодлогын байнгын хорооны референт Ц.Чимэдрэгзэн нар байлцав.


Төсөл санаачлагчийн илтгэлийг Улсын Их Хурлын гишүүн Л.Одончимэд танилцуулна.


Л.Одончимэд: Улсын Их Хурлын дэд дарга, эрхэм гишүүд ээ


Дархлалын олдмол хомсдол өвчнөөс сэргийлэх тухай хууль 1993 онд батлагдан үйлчилж байгаа бөгөөд төсөл санаачлагч энэ хуулийн нэрийг өөрчлөн шаардлагатай нэмэлт өөрчлөлтийг оруулж, шинэчлэн найруулахаар төсөл боловсрууллаа.


Уг хуулийн төслийг Улсын Их Хурлын чуулганы нэгдсэн хуралдаанаар хэлэлцэх асуудлыг  Нийгмийн бодлогын байнгын хорооны 2004 оны 4 дүгээр сарын 28-ны өдрийн хуралдаанаар хэлэлцлээ.


НYБ-ын Ерөнхий ассамблейн 2001 оны 26 дугаар чуулганаас гаргасан тунхаглалд заагдсан зүйлүүдийг үндэсний хууль тогтоомжид нийцүүлэн хуульчлах, Дархлалын олдмол хомсдлоос сэргийлэх тухай хууль батлан гарах үеийн нөхцөл байдал өөрчлөгдсөнийг харгалзан үзэж,  одоогийн нөхцөл байдалтай нийцүүлэх чиглэлээр хуулийг илүү боловсронгуй болгох, дан ганц дархлалын олдмол хомсдол  төдийгүй хүний дархлал хомсдлын вирусын халдвараас урьдчилан сэргийлэхтэй холбоотой заалтыг хуульд нэмэлт болгон оруулах шаардлагатай байгаа зэргийг үндэслэл болгож энэхүү хуулийн төслийг боловсруулсан.


Түүнчлэн хуулийн төсөлд хүний дархлал хомсдлын вирусын халдвар авсан бол Дархлалын олдмол хомсдлоор өвчилсөн хүмүүсийн эрхийг хамгаалах, тэднийг ялгаварлан гадуурхахгүй байхаар талаар холбогдох заалтыг тусгаж өгсөн нь чухал ач холбогдолтой болсон гэж үзэж байна.


Төслийг ДОХ өвчнөөс сэргийлэх Монгол Улсын хууль батлагдаж мөрдсөнөөс хойш 10 шахам жилд Хүний дархлал хомсдлын вирус, ДОХ-той тэмцэх, сэргийлэх  арга хэмжээ дэлхий дахинд өргөн хүрээтэй, нээлттэй боловсронгуй болж ирлээ. 


2001 оны  6 сарын 25-27-ны өдрүүдэд хуралдсан Ерөнхий ассамблейн 26 дугаар тусгай чуулганаар хүний дархлал хомсдлын вирус, ДОХ-ын талаар тал бүрээс нь нухацтай авч хэлэлцэж, үндэсний болон олон улсын бүсийн хүчин чармайлтыг эрчимжүүлэх зорилтыг улам боловсронгуй болгох зорилгоор дэлхий нийтийн хямрал, дэлхий нийтийн үйл ажиллагаа гэсэн тунхаглал гаргасан юм.


Уг тунхаглалд дэлхийн улс орнууд тухайн  нутаг орны онцлог, ёс суртахууны соёлд тохирсон өргөн цар хүрээтэй тэмцэх, сэргийлэх баримт бичгүүдийг боловсруулж хэрэгжүүлэхийг зөвлөмж болгосон. Мөн тунхаглалд хүний дархлал хомсдлын вирус, ДОХ-той хүмүүс, эмзэг бүлгийн хүмүүсийг ялгаварлан гадуурхах аливаа хэлбэрийг устгах, Хүний дархлал хомсдлын вирус, ДОХ-той хүмүүсийг  хүний эрхийн зайлшгүй нөхцөлөөр хангагдсан байхыг анхааруулж, гутаан доромжлох, ялгаварлан гадуурхах нь хүний дархлал хомсдлын вирус, ДОХ-оос урьдчилан сэргийлэх, асран халамжлах, үр дүнтэй хэлбэрүүдээр хэрэгжүүлэхэд хамгийн том саад тотгор болдгийг заасан.


НYБ-ын бүрэн эрхт гишүүн Монгол Улсын хувьд хүний дархлал хомсдлын вирус, ДОХ-той тэмцэх, сэргийлэх ажлын чиглэл нь дэлхий нийтийн чиг хандлагатай нийцсэн байх нь зүй ёсны хэрэг юм. Иймд одоо мөрдөгдөж байгаа ДОХ өвчнөөс сэргийлэх тухай хуулийн зарим заалтуудыг хасах, зарим заалтуудыг өөрчлөх, зарим заалтыг нэмэн оруулах, зарим нэр томъёог өөрчлөх зэргээр шинэчлэн найруулах шаардлага урган гарч байна.  Хүний дархлах хомсдлын вирусын халдвар, дархлалын олдмол хомсдлоос  сэргийлэх тухай хуулийн  шинэчлэн найруулгын төсөл нь Yндсэн хууль болон  бусад хууль тогтоомжтой нийцэж байгаа болно.


Баярлалаа.


Ж.Бямбадорж: Одончимэд гишүүнд баярлалаа.


Хууль санаачлагчаас асуух асуулттай гишүүд нэрээ ирүүлнэ үү. Асуух асуулттай гишүүд  алга байна. Маш сайн хууль боловсруулсан байна.


Хуулийн төслийн талаар Нийгмийн бодлогын байнгын хорооны дүгнэлтийг Улсын Их Хурлын гишүүн Д.Туяа танилцуулна.


Д.Туяа: Улсын Их Хурлын дэд дарга, эрхэм гишүүд ээ


Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хууль /шинэчилсэн найруулга/-ийн төслийг Улсын Их Хурлын гишүүн Л.Одончимэд санаачлан боловсруулж, 2004 оны З дугаар сарын 19-ний өдөр Улсын Их Хуралд өргөн мэдүүлсэн билээ.


Дархлалын олдмол хомсдол өвчнөөс сэргийлэх тухай хууль 1993 онд батлагдан үйлчилж байгаа бөгөөд төсөл санаачлагч энэ хуулийн нэрийг өөрчлөн, шаардлагатай нэмэлт, өөрчлөлтийг оруулж шинэчлэн найруулахаар төсөл боловсруулжээ.


Уг хуулийн төслийг Улсын Их Хурлын чуулганы нэгдсэн хуралдаанаар хэлэлцэх эсэх асуудлыг Нийгмийн бодлогын байнгын хороо 2004 оны 4 дүгээр сарын 28-ны өдрийн хуралдаанаараа хэлэлцлээ.


Төсөл санаачлагч НYБ-ын Ерөнхий ассамблейн 2001 оны 26 дугаар тусгай чуулганаас гаргасан тунхаглалд заагдсан зүйлүүдийг үндэсний хууль тогтоомжид нийцүүлэн хуульчлах, Дархлалын олдмол хомсдолоос сэргийлэх тухай хууль батлагдан гарах үеийн нөхцөл байдал өөрчлөгдсөнийг харгалзан үзэж одоогийн нөхцөл байдалтай нийцүүлэх чиглэлээр хуулийг илүү боловсронгуй болгох, дан ганц дархлалын олдмол хомсдол төдийгүй хүний дархлал хомсдолын вирусын халдвараас урьдчилан сэргийлэхтэй холбоотой заалтыг хуульд нэмэлт болгож оруулах шаардлагатай байгаа зэргийг үндэслэл болгож энэхүү хуулийн төслийг боловсруулсан байна. Түүнчлэн хуулийн төсөлд хүний дархлал хомсдолын вирусын халпдвар авсан болон дархлалын олдмол хомсдолоор өвчилсөн хүмүүсийн эрхийг хамгаалах, тэднийг ялгаварлан гадуурхахгүй байх талаар холбогдох заалтыг тусгаж өгсөн нь чухал ач холбогдолтой гэж үзэж төслийг чуулганы нэгдсэн хуралдаанаар хэлэлцүүлэх нь зүйтэй гэсэн дүгнэлтийг танилцуулж байна.


Төслийг хэлэлцэх явцад дараахь асуудлуудыг анхаарч, төсөлд зохих тодотгол өөрчлөлтийг оруулах нь зүйтэй гэж тус Байнгын хорооны гишүүд үзсэн болно. Yүнд:


1.хүний дархлал хомсдолын вирусын халдвар болон дархлалын олдмол хомсдолоос сэргийлэхтэй холбоотой төслийн заалтуудыг илүү тодорхой болгож, урьдчилан сэргийлэх арга, хэлбэрийг оновчтой тусгах.


2.хүний дархлал хомсдолын вирусын халдвар, дархлалын олдмол хомсдолоос хүн амыг урьдчилан сэргийлэх ажилд холбогдох төрийн байгууллагуудаас гадна төрийн бус байгууллагуудын оролцоог оновчтой хэлбэрээр тусгах.


З.хуулийн төслийг хэлбэр, бүтцийн талаас нь нягтлан үзэж зохих өөрчлөлтүүдийг оруулах.


4.төслийн зарим заалтуудыг илүү тодорхой болгох чиглэлээр өөрчлөх нь зүйтэй гэж  үзсэн болно.


Уг асуудлыг хэлэлцэн шийдвэрлэж өгөхийг хүсье.


Анхаарал тавьсанд баярлалаа.


Ж.Бямбадорж: Туяа гишүүнд баярлалаа. 


Байнгын хорооны дүгнэлттэй холбогдуулж асуух асуулттай гишүүд алга байна.


Хүний дархлал хомсдлын вирусын халдвар, дархлалын олдмол хомсдлоос сэргийлэх тухай хуулийн төслийг хэлэлцэх нь зүйтэй гэсэн Байнгын хорооны саналыг дэмжье. 


Зөвшөөрсөн 
50


Татгалзсан 

1


Бүгд 


51


98.0 хувийн саналаар дэмжигдлээ.


Хүний дархлал хомсдлын вирусын халдвар, дархлалын олдмол хомсдлоос сэргийлэх тухай хуулийн төслийг анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүллээ.


Уг асуудлыг 09 цаг 44 минутад хэлэлцэж дуусав.


Гурав. Монгол Улсын төрийн албаны дунд хугацааны стратегийн баримт бичгийг батлах тухай Улсын Их Хурлын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан ажлын хэсэгт:  Төрийн албаны зөвлөлийн дарга Ж.Норовсамбуу, Төрийн албаны зөвлөлийн албаны дарга Ц.Самбаллхүндэв, СЭЗЯ-ны Эдийн засгийн бодлого, төлөвлөлтийн газрын дарга Ж.Жаргалсайхан, Төрийн албаны зөвлөлийн төслийн үндэсний зөвлөх Г.Цэрэнханд,  УИХ-ын Тамгын газрын зөвлөх Д.Насанжаргал,  Төрийн байгуулалтын байнгын хорооны референт Г.Чагнаадорж нар байлцав.


Тогтоолын төслийн талаарх Төрийн байгуулалтын байнгын хорооны дүгнэлтийг Улсын Их Хурлын гишүүн С.Батболд танилцуулна.


С.Батболд:  Улсын Их Хурлын дэд дарга, эрхэм гишүүд ээ


Улсын Их Хурлын 2004 оны 4 дүгээр сарын 23-ны өдрийн нэгдсэн хуралдаанаар Засгийн газраас өргөн мэдүүлсэн Төрийн албаны шинэтгэлийн дунд хугацааны стратегийн баримт бичгийг батлах тухай Улсын Их Хурлын тогтоолын төслийг хэлэлцэхээр шийдвэрлэж уг төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн. Байнгын хороо энэхүү төслийг анхны хэлэлцүүлэгт бэлтгэж 2004 оны 4 дүгээр сарын 27-ны өдрийн хуралдаанаараа хэлэлцээд дараахь дүгнэлтийг Улсын Их Хурлын нэгдсэн хуралдаанд оруулж байна:


1.Баримт бичгийн төсөлд тодорхойлсон зарим асуудал, тухайлбал, төрийн албаны шинэтгэлийн хүрээнд чадварлаг төрийн албаны тогтолцоог нэвтрүүлэх, төрийн жинхэнэ болон төрийн үйлчилгээний албан хаагчдын цалингийн нягтралын зөв харьцааг бий болгох, Төрийн албаны зөвлөл, Засгийн газрын Хэрэг эрхлэх газар, Санхүү, эдийн засгийн яамнаас төсвийн байгууллагын үйл ажиллагаанд тавих хяналт зэрэг зарим асуудалтай холбогдсон заалтуудыг өөрчлөн найруулж төсөлд тусгах нь зүйтэй гэж үзлээ. Гэхдээ энэ нь Хууль, УИХ-ын бусад шийдвэрийн төсөл боловсруулах, өргөн мэдүүлэх журмын тухай хуультай нийцүүлж ойлгоход хялбар байдлаар өөрчлөн найруулж байгаа тул УИХ-ын нэгдсэн хуралдаанд санал хураалгах шаардлагагүй гэж үзсэн болно.


2.Тогтоолын хавсралтаар батлахгүй, гишүүдэд зөвхөн мэдээллийн чанартай тараан танилцуулсан хавсралт материалаас ишлэл авсан хэсэг, түүнчлэн уг баримт бичгийг баталсны дараа түүнийг хэрэгжүүлэх үйл ажиллагааны төлөвлөгөөнд тусгаж  болохоор зарим асуудлыг, мөн утга агуулгаараа давхардсан байж болох заалтыг төслөөс хасах нь зүйтэй гэж Байнгын хороо үзсэн.


З.Хуулийн төсөлд нэр томъёо, хэл зүйн талаар тавих шаардлагыг хангах үүднээс төсөлд байгаа «дэлхийн шилдэг туршлага», «зөв хүн», «зөв ажил» гэх мэт нэр томъёог тохирох үг хэллэгээр өөрчлөх, түүнчлэн зарим гадаад нэр томъёог тохирох монгол нэр томъёогоор орлуулах, товчилсон үгийг бүтэн нэрээр нь бичих, төсөлд техник, хэл зүйн болон найруулгын чанартай засварууд хийж байна.


Эрхэм гишүүд ээ


Төрийн албаны шинэтгэлийн дунд хугацааны стратегийн баримт бичгийг батлах тухай УИХ-ын тогтоолын төслийн талаар УИХ-ын гишүүдээс зарчмын зөрүүтэй өөр санал нэгдсэн хуралдаан дээр гаргахгүй бол төслийг анхны хэлэлцүүлгээр батлах боломжтой гэж Байнгын хороо үзсэн юм.


Төрийн албаны шинэтгэлийн дунд хугацааны стратегийн баримт бичгийг батлах тухай УИХ-ын тогтоолын төслийн талаар гаргасан Байнгын хорооны дүгнэлтийг хэлэлцэн шийдвэрлэж өгнө үү.


Анхаарал тавьсанд баярлалаа.


Ж.Бямбадорж: Батболд гишүүнд баярлалаа. 


Өнөөдрийн Улсын Их Хурлын чуулганы үйл ажиллагаатай Улаанбаатар Эрдэм дээд сургуулийн  эрх зүйн П курсийн оюутнууд танилцаж байна. Оюутнуудад  сурлагын өндөр амжилт хүсье. /Алга ташив/


1. Улсын Их Хурлын гишүүн С.Батболд, П.Жасрай, Ц.Дамиран нарын гаргасан, Төслийн 3.2-ын «Төрийн албаны шинэтгэлийн зарчим» гэсэн хэсгийн –«Адил тэгш боломжтой байх» зарчмаас «Yүнд нас, хүйс, үндэс угсаа, шашин шүтлэг, улс төрийн намын харьяалал болон бие бялдар эсхүл сэтгэцийн доголдлоос үүдэлтэй эмзэг бүлгийн хүмүүсийг хамаарна» гэснийг хасах гэсэн  Байнгын хорооны дэмжсэн саналыг дэмжье.


Зөвшөөрсөн

47


Татгалзсан 

5


Бүгд 


52


90.4 хувийн саналаар дэмжигдлээ.


2.Улсын Их Хурлын гишүүн С.Батболдын гаргасан, Төслийн 7.1 буюу «Yйл ажиллагааны төлөвлөгөө» гэсэн хэсгээс «Энэхүү стратегийн баримт бичигт 11 стратегийн  зорилтыг хэрэгжүүлэх арга хэмжээг тодорхойлж, эдгээрийг хэрэгжүүлэх явцад ТАЗ, ЗГ-ын ХЭГ болон СЭЗЯ, бусад холбогдох яамдын гүйцэтгэх гол үүргийг тусгасан болно.» гэснийг хасах гэсэн Байнгын хорооны дэмжсэн саналыг дэмжье.

Зөвшөөрсөн

46


Татгалзсан 

6


Бүгд 


52


88.5 хувийн саналаар дэмжигдлээ.


З.Улсын Их Хурлын гишүүн С.Батболдын гаргасан, Төслийн 8 буюу «Yр дагаврын гүйцэтгэлийн шалгуур үзүүлэлтүүд» гэсэн хэсгийн «Иргэдэд ойр, тэдний хэрэгцээг хангахад чиглэсэн, өөрчлөгдөж буй орчинд уян хатан зохицож чаддаг бөгөөд идэвхитэй, санаачлагатай манлайлагч менежер бүхий, цомхон, чадварлаг, эцсийн үр дүнг эрхэмлэн дээдэлсэн төрийн албыг төлөвшүүлэх гэсэн эрхэм зорилтыг хэрэгжүүлэхэд нь тус дэм үзүүлнэ» гэснийг хасах гэсэн Байнгын хорооны дэмжсэн саналыг дэмжье.

Зөвшөөрсөн

47


Татгалзсан 

5


Бүгд 


52


90.4 хувийн саналаар дэмжигдлээ.


Зарчмын зөрүүтэй саналуудаар санал хурааж дууслаа.


Уг тогтоолын төслийг анхны хэлэлцүүлгээр баталъя гэсэн Байнгын хорооны горимын саналыг дэмжье. 


Зөвшөөрсөн

45


Татгалзсан 

7


Бүгд 


52


86.5 хувийн саналаар  дэмжигдлээ.


Монгол Улсын төрийн албаны дунд хугацааны стратегийн баримт бичгийг батлах тухай Улсын Их Хурлын тогтоолыг бүхэлд нь баталъя.

Зөвшөөрсөн

47


Татгалзсан 

5


Бүгд 


52


90.4 хувийн саналаар  батлагдлаа.


Уг асуудлыг 09 цаг 53 минутад хэлэлцэж дуусав.


Өнөөдөр хэлэлцэхээр төлөвлөсөн асуудал үндсэндээ дуусч байна, үдээс хойш 16.40 цагаас Засгийн газрын цагаар Yйлдвэр, худалдааны сайд Ч.Ганзориг «Бөөний худалдааны сүлжээ» хөтөлбөрийн хэрэгжилт, цаашид авах арга хэмжээ сэдвээр мэдээлэл хийнэ.


Хуралдаан 09.55-16.40 цагт завсарлав. 


Yдээс хойших хуралдаан  16.40 цагт эхлэв. 


Оройн нэгдсэн хуралдаанд ирвэл зохих 76 гишүүнээс     гишүүн ирж,    хувийн ирцтэй байв.


Чөлөөтэй:


Өвчтэй:


Ж.Бямбадорж: Хуралдаанаа үргэлжүүлье.


Өнөөдрийн Засгийн газрын мэдээллийн цагаар Yйлдвэр, худалдааны сайд Ч.Ганзориг «Бөөний худалдааны сүлжээ» хөтөлбөрийн хэрэгжилт, цаашид авах арга хэмжээ сэдвээр мэдээлэл хийнэ.


Ч.Ганзориг:  УИХ-ын дэд дарга аа!

УИХ-ын эрхэм гишүүд ээ!  

         Монгол Улсын Их Хурлын ээлжит 3 дахь удаагийн сонгуулиар сонгогдсон УИХ-аас Засгийн газрын бүтцэд Үйлдвэр, худалдааны яамыг шинээр байгуулснаас хойш тус яам үйл ажиллагааныхаа талаар 6 дахь удаагийн мэдээллээ танилцуулж байна. 
Энэ удаагийн мэдээллээр Засгийн газрын “Бөөний худалдааны сүлжээ” хөтөлбөрийн хэрэгжилтийн явц, цаашид авах арга хэмжээний тухай танилцуулъя. 

Монгол улсын Засгийн газар бүс нутгийн хөгжлийг дэмжих, хөдөөгийн хүн ам, малчдыг чанар сайтай хүнс, өргөн хэрэглээний бараагаар хангах, хөдөөд бараа түүхий эдийн үнийг хот суурин газрын үнийн түвшинтэй ойртуулах, үндэсний боловсруулах үйлдвэрүүдийг малын гаралтай түүхий эдээр тасралтгүй хангах, зах зээлийн тогтолцоог бүрдүүлэх зорилгоор “Бөөний худалдааны сүлжээ” хөтөлбөрийг шинэчлэн 2001 оны 219 дүгээр тогтоолоор баталсан билээ.

Хөтөлбөр нь :

1. Орон нутагт худалдаа, үйлчилгээ эрхэлж буй аж ахуйн нэгжүүдийг  хотод бөөний худалдаа эрхэлж буй компаниудтай холбож нийлүүлэлт, хөрөнгө орлуулалтын сүлжээг бий болгох; 

2.Хөрөнгийн чадвартай, худалдаа үйлчилгээний ажлын туршлагатай, хотод ажиллаж буй томоохон компанийн бизнесийг хөдөөд гаргах, хөдөөд хөрөнгө оруулалтыг нэмэгдүүлэх, шинэ үйлчилгээг нэвтрүүлэх;

Бараа, түүхий эдийн нэг удаагийн тээвэрлэлтийн хэмжээг ихэсгэн нэгж бараанд ногдох тээврийн зардлыг бууруулж, хүнс өргөн хэрэглээний барааны жижиглэн худалдааны үнийг хямдруулах, түүхий эдийн үнийг хөдөөд нэмэгдүүлэх;
Хөдөөгийн хүн амыг бараа түүхий эдийн зах зээлийн үнийн мэдээллээр тогтмол хангах зэрэг асуудлуудыг шийдвэрлэхэд чиглэгдэж байгаа юм.

“Бөөний худалдааны сүлжээ” хөтөлбөрийг 2002 оноос Баянхонгор, Хэнтий, Орхон аймгуудад, 2003 оноос Завхан, Архангай, Өмнөговь, Дорнод аймгуудад хэрэгжүүлж  байна. 

“Бөөний худалдааны сүлжээ” хөтөлбөрийн хэрэгжилтийн явц, үр дүн, гарч байгаа нааштай үзүүлэлт болон тулгамдсан асуудлын талаар 2003 оны 4 –р сард УИХ-ын Эдийн засгийн байнгын хороо болон Засгийн Газрын хуралдаанд танилцуулж, хөтөлбөрийн хэрэгжилтийг эрчимжүүлэх арга хэмжээ авч ажиллаж байна. 

УИХ-ын Эдийн Засгийн Байнгын Хорооноос хөтөлбөрийг хэрэгжүүлэхдээ орон нутгийн аж ахуйн нэгжүүдийг хамруулах, тэдгээрийн бизнесийн үйл ажиллагааг бэхжүүлэхэд анхаарах чиглэл өгсөн болно. Мөн Хэнтий болон бусад аймгуудад  хөтөлбөрийн хэрэгжилтийн явцыг газар дээр нь шалгаж байх даалгаварыг өгсөн бөгөөд уг ажлын хүрээнд яамны ажлын хэсэг орон нутагт ажиллаж, хөтөлбөр хэрэгжүүлэгч компаниудтай хийсэн гэрээний биелэлтийг дүгнэж, барааны хангамж, нэр төрөл, үнийн түвшингийн байдалтай танилцаж, дээрх үзүүлэлтүүдээр хоёр долоо хоног тутам мэдээлэл авч байхаар тохиролцон ажиллаж байна. 

“Бөөний худалдааны сүлжээ” хөтөлбөрийн хэрэгжүүлэгчийг сонгон шалгаруулах, хэрэгжүүлэх ажил цаг хугацааны шалгарлыг даван улам боловсронгуй болж байна гэж дүгнэж болох юм.
  2003 оны сүүлчээр тендерт шалгаран Завхан, Архангай, Дорнод болон Өмнөговь аймагт хөтөлбөр хэрэгжүүлж буй компаниуд богино хугацаанд мэдэгдэхүйц үр дүнд хүрч байна. Дээрхи аймгуудад  бөөний худалдааны сүлжээг  байгуулах төслийн тендер нь Баянхонгор, Орхон, Хэнтий аймгуудад явуулж байсан тендерээс хэд хэдэн үзүүлэлтээр чанарын ялгаатай болсон юм.Yүнд: 

1. Бөөний худалдааны сүлжээ байгуулах гүйцэтгэгчийг сонгон шалгаруулах тендерт оролцсон компани нь хөдөө, орон нутгийн аж ахуйн нэгжтэй хамтран ажиллах гэрээ байгуулсаны  үндсэн дээр оролцох;

2. Тендерт шалгарсан аж ахуйн нэгж нь уг хөтөлбөрийг хэрэгжүүлэхэд зориулан олгосон зээлийн 30 хувийг тухайн аймгаас сонгож, хамтран ажиллах гэрээ байгуулсан аж ахуйн нэгжид олгох

3. “Бөөний худалдааний сүлжээ”  хөтөлбөрийн хэрэгжилтэд аймгуудын Засаг даргын тамгын газраас хяналт тавих зэрэг болно. 

Дээрх механизм нь бөөний худалдааны сүлжээг хугацаа алдалгүй хэрэгжүүлэх, орон нутгийн зах зээлд байр сууриа богино хугацаанд олох, хөтөлбөр хэрэгжүүлж буй аймгийн аж ахуйн нэгжүүдийн бизнесийн үйл ажиллагааг бэхжүүлэх боломжийг  бүрдүүлж байна.  Тендер шалгаруулалтын үйл ажиллагаа нь хуулийн хүрээнд явагдаж, аливаа санал, гомдол гараагүй болно. 

Европын холбооны ТАСИС хөтөлбөрийн хүрээнд бөөний худалдааны сүлжээ төслийг 2004 оны 6 дугаар сараас Сүхбаатар, Дорноговь, Говьсүмбэр аймгуудад хэрэгжүүлж эхлэхээр болоод байна. Европын холбоо төсөл хэрэгжүүлэгчийг сонгосон бөгөөд 1,7 сая еврог төсөлд олгож байгаа юм. Харин Монгол улсын Засгийн газрын 2003 оны 3 дугаар сарын 5-ны өдрийн 54 тоот тогтоолоор БНХАУ-ын Засгийн газраас олгох буцалтгүй тусламжаас 500.0 мянган ам.долларыг Ховд, Говь-Алтай аймгуудад “Бөөний худалдааны сүлжээ” хөтөлбөрийг хэрэгжүүлэхэд санхүүжүүлэхээр шийдвэрлэсэн боловч тодорхой шалтгаанаар шийдэгдээгүй юм. 

Хөтөлбөрийн хэрэгжилтийн явц, үр дүнгээс танилцуулъя.

“Бөөний худалдааны сүлжээ” хөтөлбөрийг хэрэгжүүлэх зорилгоор 2002 онд 650 сая төгрөг, 2003 онд 850 сая төгрөг буюу нийт 1.5 тэрбум төгрөгийн төсвийн эргэж төлөгдөх нөхцөлтэй хүүгүй зээл олгосноос өнөөдрийн байдлаар 195 сая төгрөг гэрээнд заасан хугацааны  дагуу буцаан төлөгдсөн байна. 
Хөтөлбөрийг хэрэгжүүлэгч компаниуд энэ хугацаанд нийт 2.6 тэрбум төгрөгийн өөрийн хөрөнгө оруулалтыг хөдөөд хийсэн байна. Өнөөдрийн байдлаар бөөний худалдааны эргэлтэнд нийт 4.1 тэрбум төгрөг байгаа бөгөөд худалдаа, үйлчилгээнд 1.2 тэрбум төгрөг, түүхий эд бэлтгэлд 1.4 тэрбум төгрөг, хөрөнгө оруулалтад 1.5  тэрбум төгрөг байна. 

“Бөөний худалдааны сүлжээ” хөтөлбөр хэрэгжиж эхэлснээс хойш хөдөө, орон нутгийн нийгэм, эдийн засагт дараах бодит үр дүн гарсан байна. Yүнд:

1. Хүн амын гол нэрийн хүнс, өргөн хэрэглээний барааны үнэ буурсан. Төсөл хэрэгжүүлж буй аймгуудад гол нэрийн хүнс, өргөн хэрэглээний бараа, бүтээгдэхүүний үнэ нь орон нутгийн зах зээлийн үнэтэй харьцуулахад дунджаар 6-11 хувиар буурсан байна. 

2. Хүнс, өргөн хэрэглээний барааны чанар, нэр төрлийн сонголт сайжирч, барааны хангалт тогтмолжсон байна. Төсөл хэрэгжүүлж буй аймгуудад барааны хангамж тогтмолжиж, бараа тээвэрлэлтийг зориулалтын чингэлэгээр хийж байгаа нь хүнсний аюулгүй байдлыг хангаж, 100 гаруй нэр төрлийн бараа бүтээгдэхүүн нийлүүлж байгаа нь барааны сонголтыг улам өргөн болгож байна. Мөн нийлүүлж буй барааны бүтцэнд гоо сайхны барааны эзлэх хувь 6 хүртэл өссөн байна. Хөтөлбөр хэрэгжүүлэгч компаниуд бараа, үйлчилгээнд нийт 1,2 тэрбум төгрөг зарцуулаад байна.

3. Орон нутагт хөрөнгө оруулалт хийгдэж, ажлын байр шинээр бий болсон байна.
Бөөний худалдааны сүлжээ хөтөлбөрийн хүрээнд орон нутагт бөөний худалдааны төвийн байрыг засварлах, техник тоноглолыг шинэчлэх, худалдааны байрыг төхөөрөмжлөх, махны үйлдвэр байгуулах зэрэгт нийт 1,4 тэрбум төгрөгний хөрөнгө оруулалт хийгдсэнээс гадна нийт 200 гаруй ажлын байр хөдөөд бий болсон байна.


Ийнхүү худалдаа, үйлчилгээний том компаниудын бизнес хөдөөд суурьшиж, орон нутгийн хөгжлийг дэмжиж, хот хөдөөг холбосон бизнесийн сүлжээ төлөвшиж байна.    
4. Бөөний худалдааны төв, салбарууд аймгийн төв, сумдад байгуулагдаж байна. Хөтөлбөр хэрэгжүүлэгч компаниуд өөрийн бөөний худалдааны төвийг тухайн аймгийн төвд нээхээс гадна сумдад салбараа байгуулах үүрэгтэй. Уг ажлын хүрээнд бөөний худалдааны төв нь одоо 7 аймагт үйл ажиллагаагаа явуулж байгаа бөгөөд тэдгээрийн 40 гаруй сумдад өөрийн салбар төвөө нээсэн нь худалдааны сүлжээг улам боловсронгуй болгож байна. 

5. Түүхий эдийн бэлтгэлд ахиц гарч байна. 

Хөтөлбөр хэрэгжүүлэгч компаниуд түүхий эд бэлтгэлийг тухайн аймгийн сумдад байгуулсан салбар болон өөрийн агентаар дамжуулж хийж байгаа бөгөөд хөтөлбөрийн хүрээнд 2003 оны байдлаар 1,4 тэрбум төгрөгийн мах, малын гаралтай түүхий эдийг бэлтгэн дотоодын үйлдвэр, зах зээлд нийлүүлсэн байна. 

6. Хөтөлбөр хэрэгжүүлэгч компаниудын хамтын ажиллагаа сайжирсан байна.

“Бөөний худалдааны сүлжээ” хөтөлбөрийг хэрэгжүүлэгч аж ахуйн нэгжүүд хөдөөд зөвхөн худалдаа, үйлчилгээ үзүүлэх бус өөрсдийн салбар төвөө сумдад байгуулах, түүхий эд бэлтгэх,  бөөний худалдааг хөдөөд хэрхэн хэрэгжүүлэх сургалт семинар зэргийг зохион байгуулахдаа орон нутгийн аж ахуйн нэгжтэй хамтран ажиллаж байгаа нь тэдний бизнесийн үйл ажиллагааг бэхжүүлэхэд чухал түлхэц болж байна. 
Үйлдвэр, худалдааны яаманд “Salesnetwork” мэдээллийн сүлжээ байгуулж түүний вебсайтад  төсөл хэрэгжүүлэгч компаниуд өөрсдийн борлуулж буй барааны нэр төрөл,  тоо хэмжээ,  үнийн саналыг байрлуулсанаар ямарч хэрэглэгч уг сайтанд хандан мэдээлэл авах, бараа худалдан авах захиалгаа өгөх боломжоор хангагдлаа. Ийнхүү хөдөөгийн хүм амыг бараа түүхий эдийн зах зээлийн үнийн мэдээллээр тогмол хангах хөтөлбөрийн зорилт амжилттай хэрэгжиж байна. 

Одоо хөтөлбөрийг  хэрэгжүүлж буй аймгуудаар авч үзье.

Баянхонгор аймаг 

Хөтөлбөрийг хэрэгжүүлэхээр 2002 онд 250,0 сая төгрөгийн зээл олгосон. Зээлийн хөрөнгө болон өөрийн 200.0 сая төгрөг, нийт 450.0 сая төгрөг зарцуулснаас  26.5  сая төгрөгийг хөрөнгө оруулалтад зарцуулж, 423.5 сая төгрөгийг эргэлтийн хөрөнгө хэлбэрээр ашиглаж байна. 
Yүний үр дүнд шинээр 60 ажлын байр бий болж, барааны үнэ 6% буурсан бөгөөд өөрийн бөөний худалдааны салбараа 7 суманд байгуулсан байна. Мөн зээлийн эхний шатны 75 сая төгрөгийн  төлөлтийг хугацаандаа  буцаан төлсөн.

Хэнтий аймаг 

Хөтөлбөрийг хэрэгжүүлэхээр 200,0 сая төгрөгийн зээл 2002 онд олгосон. Зээлийн хөрөнгөөс 160,0 сая төгрөгийг бараа, үйлчилгээнд, 15,0 сая төгрөгийг хөрөнгө оруулалтанд, 20,0 сая төгрөгийг түүхий эдэд мөн 5,0 сая төгрөгийг сурталчилгаанд тус тус зарцуулсан байна. Yүний үр дүнд орон нутагт барааны үнэ 10-13% буурч, 12 ажлын байр шинээр бий болсон ба 5 суманд бөөний худалдааны салбар төвөө ажиллуулж байна. Мөн зээлийн эхний шатны 60,0 сая төгрөгийг буцаан төлсөн байна. 

Орхон аймаг 

Хөтөлбөрийг хэрэгжүүлэхээр 2002 онд 200,0 сая төгрөгийн зээл олгосон ба өөрийн 1916,5 сая төгрөгийн хөрөнгө оруулалт хийсэн байна. Нийт 2116,5 сая төгрөгөөс 244,8 сая төгрөгийг бараа үйлчилгээнд, 1055,1 сая төгрөгийг хөрөнг оруулалтанд тухайлбал  1027,6 сая төгрөгийг  махны үйлдвэрт зарцуулсан ба тус үйлдвэр нь  500 тн мах хадаглах хөргөлтийн  агуулах зоорьтой, ажлын 8 цагт 120 тн мах хөлдөөх амиакан хөргөлттэй, мах шулах, ангилах төхөөрөмжүүдийг суурилуулсан мах боловсруулах орчин үеийн үйлдвэр юм.  Түүхий эд бэлтгэлд  804,7 сая төгрөгийг  зарцуулаад байна. Yүний үр дүнд барааны үнэ 11-13% буурч, 130 ажлын байр шинээр бий болсон ба бөөний худалдааны салбар төвүүдийг 7 суманд байгуулсан байна. Мөн зээлийн эхний шатны 60,0 сая төгрөгийг хугацаанд нь буцаан төлсөн. 

Завхан аймаг 

Тус аймагт хөтөлбөрийг хэрэгжүүлэхээр 2003 онд 250,0 сая төгрөгийн зээл өолгосон. Хөтөлбөр хэрэгжүүлэгч компани нь өөрийн хөрөнгө оруулалтаас   100,0 сая төгрөгийг нэмж гаргасан бөгөөд нийт 350,0 сая төгрөгийг зарцуулснаас түүхий эд бэлтгэлд 100,4 сая төгрөг, хөрөнгө оруулалтанд 62,3 сая төгрөг, бараа үйлчилгээнд 180,0 сая төгрөг, бусад 7,3 сая төгрөгийг зарцуулсан. Ингэснээр орон нутгийн барааны үнэ 10-25% буурч, 44 ажлын байр шинээр бий болгож,  өөрийн салбар төвүүдийг 15 суманд байгуулсан байна. 

Архангай аймаг 

Тус аймагт хөтөлбөрийг хэрэгжүүлэхээр 2003 онд 250,0 сая төгрөгийн зээл олгосон. Өөрийн хөрөнгөөс 72,3 сая төгрөг нэмж, нийт 322,3 сая төгрөгийг хөтөлбөрийг хэрэгжүүлэхэд зарцуулаад байна. YYнээс 80,0 сая төрөийг хөрөнгө оруулалт, 154,0 сая төгрөгийг бараа үйлчилгээ, 130,0 сая төрөийг түүний эд бэлтгэлд тус тус зарцуулсан байна. Yүний үр дүнд 15 ажлын байр шинээр бий болж, барааны үнэ одоогоор 3-5% буурсан ба 2 суманд салбараа ажиллууж байна. 

Дорнод аймаг 

Тус аймагт хөтөлбөрийг хэрэгжүүлэхээр 2003 онд 170,0 сая төгрөгийн зээлд олгосон бөгөөд өөрийн хөрөнгөөс 220,3 сая төгрөг оруулж, нийт 390,3 саяя төгрөгийг хөтөлбөр хэрэгжүүлэх үйл ажиллагаанд зарцууланд байна. Yүний 170,0 сая төгрөг хөрөнгө оруулалтанд, 64,8 сая төгрөг бараа үйлчилгээнд, 134,0 сая төгрөг түүний эд бэлтгэлд, 21,5 сая төгрөг бусад үйл ажиллагаанд зарцуулагдсан байна. Yүний үр дүнд 11 ажлын байр шинээр бий болж, барааны үнэ 5-16,8% буурсан байна. 

Өмнөговь аймаг 

Тус аймагт хөтөлбөрийг хэрэгжүүлэхээр 2003 онд 180,0 сая төгрөгийн зээл олгосон ба өөрийн хөрөнгөөс 34,7 сая төгрөгийг оруулж, нийт 201,5 сая төгрөгийг зарцуулаад байна. Yүнээс 50,0 сая төгрөгийг хөрөнгө оруулалтанд, 163,2 сая төгрөгийг бараа үйлчилгээнд, 21,5 сая төгрөгийг бусад үйл ажиллагаанд тус тус зарцуулснаар, барааны үнэ 5-11% буурч, 30 ажлын байр шинээр бий болсон. 

Засгийн газрын “Бөөний худалдааны сүлжээ” хөтөлбөр нь өргөжин тэлж, тавигдсан зорилгоо хэрэгжүүлэхийн хэрээр хувийн хэвшлийн томоохон аж ахуйн нэгжүүд хөтөлбөрийг дэмжин ажиллах хандлага гарч байна. Тухайлбал, хувийн хэвшлийн аж ахуйн нэгжүүд Дундговь, Дархан-Уул аймагт өөрийн хөрөнгр бөөний худалдааны орчин үеийн төв барьж, үйл ажиллагаагаа эхлүүлсэн байна. Хувийн хэвшлийн ийм үүсгэл санаачлагыг яамнаас дэмжин, тусалцаа үзүүлж өргөжүүлэх арга хэмжээ авна. 

Түүнчлэн засгийн газрын бусад хөтөлбөрүүд “Бөөний худалдааны сүлжээ” хөтөлбөрийн эрхэм зорилгыг өөрийн үйл ажиллагаатайгаа уялдуулан явуулахыг  эрхэмлэж байгаа нь хөтөлбөрийн хэрэгжилтийг өргөн цар хүрээтэй болгож байна. ХХААЯ болон ЭМЯ-наас хэрэгжүүлж буй “Иод дутлын эмгэгтэй тэмцэх үндэсний хөтөлбөр“-ийг зохион байгуулагчид иоджуулсан давсыг өртөг багатайгаар орон нутагт түгээх үйл ажиллагааг бөөний худалдааны сүлжээ хөтөлбөрийг гүйцэтгэгч компаниудаар дамжуулан хүргүүлж байна. Өмнөговь аймагт бөөний худалдааны сүлжээ хөтөлбөрийг хэрэгжүүлэгч компани нь орон нутгийн давсны ордыг худалдан авч, иод дутлын үндэсний хөтөлбөрийн үндсэн зорилгод нийцүүлсэн үйл ажиллагаа явуулж байна. Ийнхүү засгийн газраас хэрэгжүүлж буй төрөл бүрийн хөтөлбөрүүд бөөний худалдааны сүлжээгээр дамжин хэрэгжих хандлага тогтож байгааг цаашид дэмжих шаардлагатай юм. Ийм уриалгыг хэвлэл мэдээллийн хэрэгслээр түгээж байна. 

УИХ-ын эрхэм гишүүд ээ !

Сая та бүхэнд бөөний худалдааны сүлжээ хөтөлбөрийн нааштай үр дүнгийн талаар мэдээллээ. Гэхдээ хөтөлбөр бүхэлдээ бидний хүлээсэн хэмжээнд жигд хэрэгжихгүй, дутагдал   доголдол  байгааг хэлэх нь зүйтэй. 
Баянхонгорт барааны үнийг жигд барьж байснаа гурилын импортын үнэ нэмэгдэх үед цаг тухайд нь  шуурхай арга хэмжээг аваагүйгээс барааны хангамж доголдох, үнэ тэгшрэх байдалд орсон байсныг Баянхонгорт ажилласан УИХ-ийн  эрхэм гишүүд мэдэж байгаа. Энэ талаар Баянхонгорт төсөл хэрэгжүүлэгч компанид шаардлага тавин ажиллаж барааны нийлүүлтийг нэмэгдүүллээ. Үнийн түвшинд ч нааштай өөрчлөлт гарлаа. 
  
Орхон аймагт барааны хангамж богино хугацаанд доголдож байгаад одоо жигдэрсэн байна. Орхон аймагт хөтөлбөр хэрэгжүүлэгч компани нь махны үнийг нэмэгдүүлэхгүйн тулд удаан хугацаанд доод төвшинд барьж байна. Дээрх дутагдал, доголдолыг арилгах талаар яамны зүгээс гэрээний биелэлтэд  тавих хяналтыг сайжруулах арга хэмжээ авч байна. 
Хэнтий аймагт хөтөлбөрийн хэрэгжилт хангалтгүй явж ирснийг харгалзан  хөтөлбөрийн гүйцэтгэгчийг дахин шинээр шалгаруулсан бөгөөд одоо хөтөлбөр зохих төвшинд хэрэгжиж байна.
Завхан, Хэнтий, Архангай, Дорнод болон Өмнөговь аймагт ажилласан УИХ-ын эрхэм гишүүд болон засгийн газрын гишүүд бөөний худалдааны сүлжээ хэрхэн хэрэгжиж байгааг газар дээр нь үзэж дүгнэлтээ хийсэн бизээ.  

Миний бие Засгийн газрын гишүүний хувьд  хоёр аймагт ажилласан. Өмнөговь аймагт байгуулж буй бөөний худалдааны сүлжээ хөдөөд худалдаа үйлчилгээний  соёлыг хэрхэн бий болгож буй, энэ нь аялал жуулчлалын өлгий болсон Өмнөговь аймагт чухал ач холбогдолтойг  хэлэх нь зүйтэй юм. 
Бөөний худалдааны сүлжээ хөтөлбөрийн хэрэгжилтийн явцыг та бүхэнд танилцууллаа.
 Засгийн газрын мөрийн хөтөлбөрт Бөөний худалдааны сүлжээг бүс нутаг бүрт  байгуулахаар тусгагдсан хэдий ч бид бүх аймгуудад байгуулахаар шийдвэрлэн ажиллаж байна.    

Өнөөдрийн  байдлаар бөөний худалдааны сүлжээ байгуулах төсөл:

· Баянхонгор, Хэнтий, Орхон, Завхан, Архангай, Дорнод, Өмнөговь аймгуудад хэрэгжиж байна. 

· Говь-Алтай, Ховд, Увс, Хөвсгөл аймгуудад бөөний худалдааны сүлжээ байгуулах төслийн тендерийг зарлаад байгаа бөгөөд 6 дугаар  сард үйл ажиллагааг эхлүүлнэ. 

· Сүхбаатар, Дорноговь, Говьсүмбэр аймгуудад бөөний худалдааны сүлжээ төслийг  Европын Холбооны ТАСИС хөтөлбөрийн хүрээнд энэ 6 дугаар сараас эхлэн хэрэгжүүлнэ. 

· Дархан-Уул, Дундговь аймгуудад хувийн хэвшлийн компаниуд бөөний худалдааны сүлжээ төслийг өөрийн хөрөнгөөр хэрэгжүүлж байна. Yүнийг дэмжих замаар энэ аймгуудад хөтөлбөрийн хэрэгжилтийг хангана.

· Сэлэнгэ, Баян-Өлгий аймгуудад бөөний худалдааны сүлжээ төслийг худалдааны чөлөөт бүс байгуулах ажилтай уялдуулан шийдвэрлэхээр төлөвлөж байна. 

· Төв, Өвөрхангай, Булган аймгуудад бөөний худалдааны сүлжээ төслийг 2004 онд багтаан хувийн хэвшлийн хөрөнгө оруулалтаар хэрэгжүүлэхээр  төлөвлөж байна.  

Цаашид дараах зорилтыг тавьж холбогдох арга хэмжээг хэрэгжүүлэх болно.

· Аймгуудын төв, сумдад байгуулагдсан бөөний худалдаа, түүхий эд бэлтгэлийн төвүүдийн  тогтвортой үйл ажиллагааг хангах. 

· Бараа, түүхий эдийн бирж, түүний салбаруудыг бүсийн төвүүдэд байгуулж бараа борлуулалт, түүхий эд бэлтгэлийн нэгдсэн сүлжээний тогтолцоог бий болгон, үйл ажиллагааг нь   боловсронгуй болгох. 

· Бөөний худалдааны мэдээллийн системийн хамрах хүрээг холбооны сүлжээний хөгжилтэй уялдуулан өргөтгөх, тухайлбал, сумдыг сүлжээнд холбох замаар электрон худалдааны тогтолцоог бүрэлдүүлэн бий болгох.    

· Бараа, түүхий эдийн биржийн ажиллах эрх зүйн орчинг бүрдүүлэх арга хэмжээ авах зэрэг болно. 

“Бөөний худалдааны сүлжээ” хөтөлбөрийн хэрэгжилттэй холбогдсон судалгааг та бүхэнд тараасан болно.


Анхаарал тавьсанд баярлалаа.


Ж.Бямбадорж: Ганзориг сайдад баярлалаа. 


Мэдээлэлтэй холбогдуулж ажлын хэсэгт:  Yйлдвэр, худалдааны сайд Ч.Ганзориг, Сайдын зөвлөх Т.Доржбал,  Худалдааны бодлого, хамтын ажиллагааны газрын дарга Д.Галсандорж, «Бөөний худалдааны сүлжээ» төслийн зохицуулагч Б.Жадамбаа нар байлцав. 


Уг асуудалтай холбогдуулж Улсын Их Хурлын гишүүн Ц.Шийрэвдамба, Ч.Раднаа, Б.Долгор, Л.Цэрэнжав, Ц.Баасанжав, Д.Сугар, Ц.Ням-Осор, Р.Цогтбаатар, Д.Туяа, Ц.Дамиран, Д.Алтай нар асуулт асуув.


Ц.Шийрэвдамба:  Баярлалаа. Бөөний сүлжээний асуудал маш чухал юм. Энэ талаар мэдээлэл хийж байгаад талархаж байна. 2002 онд Баянхонгор аймагт бөөний сүлжээ явуулах үйл ажиллагаа эхэлж 2 жил гаруй хугацаа өнгөрлөө. Энэ сүлжээг Тэнгэр компани тендерт шалгарч ажиллуулж байгаа юм байна. Энэ ажилтай байнга  л Улсын Их Хурлын гишүүд мөн Засгийн газрын гишүүд танилцдаг. Энд сайдын илтгэлд ороод байгаа  зүйлүүдээс гажаад байгаа юм. Сая бид нар З сард Хүнс,  хөдөө аж ахуйн дэд сайд Занданшатар Ерөнхий сайдын эдийн  засгийн зөвлөхтэй  хамтарч очиж бид нар газар дээр нь танилцлаа. Архи, дарс, компот бусад тансаг хэрэглээний бараа таваар л байдаг юм байна. Гурил будаа,  ногоон цай, дүнсэн тамхи гээд хөдөөний хөдөлмөрчдөд нэн хэрэгцээтэй ийм бараа бүтээгдэхүүн ганц ширхэг байгаагүй. Бид нар гурил хэдийд дууссан, будаа хэдийд дууссан, ямар үнээр зарж байсан гэсэн асуудлыг  судалсан, танилцсан, ажиллаж байсан улсуудтай нь. Тэр үнийг нь гараад тэр захаар яваад бусад худалдаа хийдэг газар нь очоод үзэхэд яг адилхан үнээр зарж байсан. Ингээд мөн Тэнгэр бөөний сүлжээ  одоо сумдуудад сүлжээ байгуулсан 7 суманд гэж ингэж ярьж байгаа юм, төв телевизээр ч ийм реклам явуулдаг юм билээ. Yнэн чанартаа манай  Баянхонгор аймгийн говийн тойргийн Баялаг, Жинст, Баацагаан суманд сүлжээ байгуулчихсан гээд сайдын илтгэлд орж байна, энэ ямар ч юм байхгүй, нэг гэрээ байгуулсан юм билээ.  Тэгээд ийм худлаа юм хэлж ерөөсөө болохгүй.


Баянхонгорчууд нэгдсэн уулзалтанд дээр хэлж байхад аймгийн төвд  ерөөсөө барааны үнэ огцом өсч байна, үүнийг далимдуулж байна, хувийн хэвшлийнхэн. Энэ сүлжээ ерөөсөө ажиллахгүй байна, үүнийг ажиллуулж өгөөч гэсэн би холбогдох яамтай нь ярьж ажиллуулах талаар одоо би ажиллая гэж хэлсэн, алга. Тийм учраас Ганзориг сайд энэ сүлжээг яаж ажиллуулах гэж байна вэ? 250 сая төгрөг өгсөн. Одоо өнөөдөр би утсаар ярилаа, бас л жаахан төдий юм байгаа юм байна, очихоор  зэрэг аймгийн төвийн хэд нь авчихдаг, сум сүлжээ байхгүй. Энэ компанитай яаж ажиллаж байна, аймагтай яаж ажиллаж байна вэ? үүнийг ер нь яаж сайжруулах вэ?  энэ тендерийг цуцлаад шинээр эхэлдэг юм уу? хариуцлага тооцдог юм уу? яадаг юм бэ? үүнийг яаж ажиллуулах гэж байна вэ? үүнийг тодорхой манай сонгогчидод тодорхой хариулж өгөөч ээ. Ажилуулах юм уу, үгүй юм уу? 


Хөдөлмөрчид ажиллуулж өгөөч гэсэн хүсэлтийг удаа дараа тавьж байгаа юм. Баярлалаа.


Ч.Ганзориг:  Гишүүний асуултанд хариулъя. Гишүүний ажиллах үеэр цагаан сарын дараахан тодорхой хэмжээний бараа татан авалтын хувьд хүндрэл гарсан байсан. Нийтдээ Баянхонгор аймагт 36 удаа бараа татан авалт хийгдээд байгаа. Бид энэ байдалд хоёр долоо хоног тутамд мэдээлэл авч байгаа. Баянхонгор аймагт борлуулагдаж байгаа гол нэрийн бараа гурил, цагаан будаа, элсэн чихэр гээд энэ бараануудаар үнийн мэдээллүүдийг орон нутгийн зах зээлийн үнэтэй харьцуулж авч байна. 


4 дүгээр сарын 29-ний байдлаар  энэ барааны үнийн зөрүү  6 орчим хувьтай байгаа. Би  Шийрэвдамба гишүүний ажилласан зарим сумдад Жинст сумын хувьд би голлож яриад байна гэж ойлгож байгаа. Жинст сумынхан Шийрэвдамба гишүүнтэй уулзахдаа мэдээлэл өгч, энэ сүлжээ хэрэгжихгүй байна гэсэн  мэдээллийг өгсөн юм билээ. Энэ суманд   энэ сүлжээнд  822 мянган төгрөгийн барааг үнэгүй нийлүүлж хангаж эхэлсэн. Энэ үнэгүй нийлүүлж, хангаж эхэлснээс хойш тэр суман дахь сүлжээ төлбөрөө хийхгүй байгаа. Ийм учраас тодорхой хугацаагаар Тэнгэр трейд пүүс зээлээр бараа орон нутагт өгөхөөс татгалзаад байгаа. Yүнтэй холбогдсон мэдээллүүдийг тэр Жинст сум мөн тендерт оролцсон сөрөг компаниуд өгдөг юм билээ. 


Энэ ер ньТэнгэр компани тендерт шалгарснаас хойш л ийм асуудал байнга яригдаж байгаа. Тэгэхээр би энэ дээр  Тэнгэр компаний хувьд бүрэн сайн хангалтаа  хийж байгаа гэж хэлж чадахгүй. Тэгэхдээ энэ дээр ийм мэдээллүүд явж байгаа гэдгийг би хэлье.


Yнэхээр Тэнгэр компаний явуулж байгаа үйл ажиллагаанд бид орон нутгаас үнэлэлт дүгнэлтийг авч байгаа. Зарим үед бараа татан хангалт муудаж байгаа, ерөнхийдөө бүхэлдээ энэ тендерт шалгарсан компани үйл ажиллагаагаа явуулж хөдөө  сумдын татан авалт аймгийн төвөөсөө хийгдэж, гол нэрийн бараагаар явж  байгаа  гэсэн ийм дүгнэлтийг өгч байгаа юм.


Шийрэвдамба гишүүний сая хэлж байгаа хэрэггүй шахам бараа бүтээгдэхүүн гээд гоо сайхны бараа бүтээгдэхүүн, архи дарс дүүрэн байна гэж байна. Гоо сайхны бараа бүтээгдэхүүн, архи дарсны хэмжээ бол нийт барааны 6 орчим хувьтай л байгаа. Бид  барааны нэр төрлийг сайжруулах талаар ажиллаж байгаа, үүнийг би буруутгах аргагүй л гэж үзэж байна. 


Ч.Раднаа: Бөөний худалдаа сүлжээний хувьд би санал нэгтэй байна. Энэ бас гайгүй ажиллаж байгаа газрууд байна. Булган аймгийн хувьд хүндрэл бэрхшээлтэй. Та бүхэн мэдэж байгаа. Эрдэнэт хотын бөөний  худалдааны тэр сүлжээнд харьяалагддаг. Гэхдээ  Эрдэнэтийн тойрсон  З сум,  Хангал, Сэлэнгэ, Бугат гурав нь Эрдэнэтээсээ хамаарагдаад байж болж байгаа юм. Урд талын наад талын Баяннуур, Дашинчилэн, Рашаант нь Улаанбаатар руугаа ойрхон юм.  Тэгээд үлдсэн 12-13 сум нь Улаанбаатар ч үгүй, Эрдэнэт ч үгүй дунд нь орхигдоод байгаа юм.  Аймгийн төв дээр Эрдэнэтийн салбар гэж ажиллаж байгаа боловч тэр  энэ Эрдэнэтийн бөөний худалдааны төвийн бараа материалын үнэ нь харьцангуй өндөр, бараагаа зээлээр олгодог, тэгээд борлуулалт нь удааширснаас болоод өрийн сүлжээ үүсчээ. Энэ байдлаас харахад аймагт харьяалалгүй, аймгийн бүх сумдыг бүрэн хамааруулж чадаагүй, олон шат дамжлагатай, байршил нь аймгийнхаа өрөөсөн захад гарчихсан, ийм  сүлжээний хувьд Булганы хувьд бүрэн хамарч чадахгүй байна.


Тийм учраас аймгийн төв дээр нь бие даасан тендер зарлаад нэг компани шалгаруулаад явуулбал болохгүй юу? ингээд өгөөч гэж хүсэх байна. Энэ асуултанд хариулж өгөөч.


Ч.Ганзориг: Гишүүний асуултанд хариулъя. Бид Орхон аймагт бөөний худалдааны сүлжээ хөтөлбөрийг хэрэгжүүлж байгаа. Булган аймагт өнөөдөр  хэрэгжүүлээгүй байгаа. Булган аймагт хэрэгжүүлэх ажлыг 2004 онд зохион байгуулна. Гэсэн хэдий ч энэ хугацаа алдахыг хүлээлгүйгээр Орхон аймагт  хэрэгжүүлж байгаа  компанийг бид аль болох эргэн тойрны тэр Орхон аймагт ойрхон байгаа сумад дээр энэ бүтээгдэхүүнийг бөөний үнээр хүргэх арга хэмжээг аваач ээ гэсэн ийм шаардлагыг тавьж байгаа.


Энэ үүднээс  Орхон аймагт ажиллаж байгаа компани Хишиг-Өндөр, Хутаг-Өндөр, Могод, Бугат, Жаргалант, Баруунбүрэн гэсэн сумдад  ямар нэгэн хэмжээгээр хүрч  ажиллаж байгаа. Бүхэлдээ Булган аймагт өнөөдөр би хэрэгжүүлээгүй байгаа. 2004 онд хэрэгжүүлэх төлөвлөгөөнд явж байгаа гэдгийг хэлэх байна.


Б.Долгор: Манай Өмнөговь аймагт 2003 онд  бөөний худалдааны сүлжээ төсөл хэрэгжихээр  шийдэгдэж, саяхан Өмнөговь аймагт нээлтээ хийсэн. Манай Өмнөговь аймгийг хамруулахаар бидний хүсэлтийг хүлээж авч шийдвэрлэсэн. Тэгээд тендер шалгаруулалтыг сайн хийсэн Yйлдвэр, худалдааны яаманд талархал дэвшүүлье гэж бодож байна.


Энэ  Өмнөговь аймагт хэрэгжүүлэхээр шийдвэрлэсэн энэ сүлжээ  ямар ч байсан бүтээгдэхүүний борлуулалт нэлээн сайн байгаа одоогийн байдлаар. Тэгээд өргөн хэрэглээний бараа, дээр нь электрон бараа, хивс зэрэг ер нь нэлээд их эх орны үйлдвэрийн болоод гадаадын чанартай бүтээгдэхүүнээр хангагдаж байгаад манай ард иргэд талархалтай байгаа, энэ бол ард иргэдийн амьжиргаанд ихээхэн тус дэм үзүүлнэ гэдэгт итгэлтэй байна. Yүнтэй холбоотойгоор цаашдаа мэдээллүүдийг тодруулж өгнө үү гэж хүсч байна. Тухайлбал: 


Сумдад сүлжээ байгуулах асуудал ямар түвшинд явж байна вэ? Түүнээс гадна мал аж ахуйн түүхий эд бэлтгэх энэ асуудал маань бас  явц нь ямар байна вэ? ойрын үед хийгдэх ажлуудын талаар манай ард иргэдэд мэдээлэл өгөөч гэж хүсч байна.


Ч.Ганзориг: Гишүүний асуултанд хариулъя.Өмнөговь аймагт бөөний худалдааны сүлжээ хөтөлбөрийг 2000 онд хэрэгжүүлж эхэлж байгаа. 180 сая төгрөгийн  зээл олгосон.  Өөрийн хөрөнгөөр  хэрэгжүүлж байгаа компани 35 сая төгрөгийн өөрийн хөрөнгийг оруулсан байгаа. Ингээд нийтдээ 50 сая төгрөгийн хөрөнгө оруулалт хийгээд 100 сая орчим төгрөгийг бараа үйлчилгээнд зориулж ажиллаж байгаа. Одоогоор бидний авч байгаа мэдээллээр бол зарим барааны үнийн түвшин 5-11 хувиар буурсан. 30 хүний ажлын байр шинээр бий болгосон  гэсэн ийм дүнтэй байгаа.


Сумдад бид үе шаттайгаар хэрэгжүүлэхээр гэрээнд заагдсан байгаа. Энэ 4 сарын 1-нээс  6 сарын ЗО-ны хугацаанд Манлай, Мандал-Овоо, Сэврэй,  Цогтцөций гэсэн 4 суманд сүлжээгээ байгуулна. Дараагийн 6 сард нь Ноён, Гурвантэс, Цогт-Овоо, Булган сумдад. Ингээд цаана нь З сум үлдэж байгаа, энэ гурван сумыг 2005 оны эхний улиралд байгуулснаар  Өмнөговь аймагт сүлжээнд бүрэн хамрагдана гэж хэлэх байна.


Л.Цэрэнжав: Баярлалаа. 2 асуудал тодруулъя. Тэгэхээр  энэ Хөвсгөл аймаг  одоогийн тендерт оролцож энэ төсөл хэрэгжихээр болж байгаа юм. Ер нь энэ төсвийг шалгаруулахад орон нутагт энэ бөөний худалдааны сүлжээ байгуулахад орон нутагтай ямар холбоотой ажиллаж байна вэ? тендер шалгаруулалтаас эхлээд орон нутгийг нэлээн оролцуулаад, орон нутгийн Тамгын газар, Засаг даргыг тэнд хяналт тавих чиглэлээр ер нь энэ бөөний худалдааны төсөл дээр Yйлдвэр, худалдааны яам ямар байдлаар ажиллаж байна вэ? Орон нутагтайгаа аль зэрэг хэлхээ холбоотой ажиллаж байна вэ? Худалдаа, үйлдвэрийн яам эндээс мэдээж байнга очиж хянаж чадахгүй, орон нутагтайгаа ойр, орон нутаг нь нэлээн хяналттай, орон нутаг нь нэлээн оролцоотой ажиллавал энэ нэлээн үр дүнд  хүрэх болов уу гэж бодож байна.


Хоёрдугаарт нь,  энэ бөөний худалдааны сүлжээний төсвөөс өгч байгаа зээл янз янз байх юм. Энэ хүн амтайгаа холбоотой байна уу? төвөөс алслагдсан байдалтай холбоотой байна уу? ер нь төсвийн олдоцтой холбоотой байна уу? одоогийн аймгууд ямар хэмжээний хөрөнгө жишээлбэл нэг аймагт ямар хэмжээний хөрөнгө ногдохоор тооцож байгаа вэ? 


Гуравдугаарт нь, бөөний худалдааны өргөн хэрэглээний барааг хангаж байна. Энэ нэгэнт аймагт байгуулагдсан бөөний худалдааны сүлжээ  нэг талаар өргөн хэрэглээний барааг хүргэх, нөгөө талаар малын гаралтай түүхий эдийг  тодорхой өндөр үнээр газар дээр нь авч малчдын мөнгөн хөрөнгийг нэмэгдүүлэх ийм зорилготой. Энэ чиглэлээр бусад аймгуудад байгуулагдсан бөөний худалдааны сүлжээ ямар байдалтай ажиллаж байна вэ? YХЯ зөвхөн эндээс өргөн хэрэглээний бараан дээр нь анхаарал тавьж байна уу? нөгөө малын гаралтай түүхий эд энэ тал дээр нь анхаарал тавьж чадаж байна уу? 


Ер нь танайд  байгаа  одоо график ёсоор, одоо зарлагдаж байгаа 4 аймаг 6 сарын эхээр ч юм уу, хэдийд бөөний худалдааны сүлжээ байгуулна гэж тооцож байгаа вэ?  энэ  6 сар бол мэдээж том улс төрийн компанит ажил улс орны хэмжээгээр явагдана. Энэ хэдийгээр нь  аймгуудад бөөний худалдаа жинхэнэ байгуулаад нээлтээ хийх бодит бололцоо бүрдэнэ гэж бодож байна вэ? Баярлалаа.


Ч.Ганзориг: Гишүүний асуултанд хариулъя. Хөвсгөл аймагт бөөний худалдааны сүлжээ байгуулах тендерийг зарласан байгаа, 5 дугаар сарын 12-нд  тендерт оролцогчийг сонгон шалгаруулж эцсийн дүгнэлтээ гаргана. Ингээд  Хөвсгөл аймагт хэрэгжих бөөний худалдааны сүлжээ  6 дугаар сарын дундуур үйл ажиллагаагаа эхэлнэ гэж тооцож байгаа.


Хөдөө орон нутагт олгож байгаа энэ бөөний худалдааны сүлжээ байгуулахад чиглүүлж олгож байгаа  хөрөнгийн хэмжээ нэгдүгээрт, тухайн аймагт байгаа хүн амын хэрэгцээ, өргөн хэрэглээний барааны эргэлттэй холбож бид энэ дүнг гаргаж өгч байгаа. Энэ бол хүн ам, бараа эргэлттэй шууд холбоотой. 


Хөвсгөл айагт одоо бид олгож байгаа нийт мөнгөн дүнгийн хэмжээ энэ өмнө аймгуудад нэг хүн амд   юм уу бараа эргэлттэй холбож олгож байгаа мөнгөн дүнгийн хэмжээнд арай хүрэхгүй хэмжээнд зарлагдсан байгаа. Бид  энэ тендерийг зарлаад хэрэгжилтийнх нь явцад нэмж олгоно гэж ингэж төлөвлөж байгаа юм.


Ер нь энэ олгож байгаа мөнгөн дүнгийн хэмжээ бол тухайн аймагт байгаа нийт бараа эргэлтийн 2 орчим хувь, тийм учраас бараа эргэлтийн хангамжид шууд нөлөө үзүүлж, их онцгой дэвшил гаргана гэдэг нэлээн хүнд. Хамгийн гол нь энэ хөдөөгийн чадавхитай, энэ туршлагатай компаниудын бизнесийг орон нутагт дэмжиж оруулснаар цаашдаа өөрийнх нь хөрөнгийг тэр чиглэлд чиглүүлэх гэхэд нэлээн алхам болж байна гэдгийг хэлье.


Орон нутгийн саналыг хэрхэн авч байна вэ гэж байна. Нэгдүгээрт, хамгийн эхний гурван аймагт зарласан тендерийн үед  орон нутгийн компаниудыг оруулах тийм механизм байгаагүй шууд зарласан учраас хотын компаниуд шууд оролцсон. Ингээд бид Эдийн засгийн байнгын хорооноос өгсөн чиглэлийн дагуу дараагийн аймгуудад орон нутгийн компанитай хамтран ажиллах гэрээ байгуулсан байхаар тохирсон байх шаардлагатай гэдэг энэ нөхцөлийг тавьж байгаа.


Хоёрдугаарт, орон нутгийн компаний оролцоо тэнд жишээлэхэд ЗО-аас доошгүй хувь байх ёстой гэдэг энэ нөхцөлийг тавьж байгаа. 


Гуравдугаарт, Бөөний худалдааны сүлжээний хөтөлбөрийн хэрэгжилтэнд Засаг даргын Тамгын газраас байнга хяналт тавьж байх ийм  механизмыг оруулсан байгаа. Тендер шалгаруулалтын явцад бид орон нутгийн саналыг хэрхэн авч байна вэ гэвэл тендерийн материал бүрдээд шалгаруулалтыг явах явцад тендер шалгаруулах комисс орон нутагт очиж газар дээр нь  байр, сав бусад байдалтай байнга танилцаж байгаа. Дээр нь Засаг даргын болоод Тамгын газрын саналыг авч хавсаргаж, түүнийг тодорхой үнэлгээгээр тендерийн үнэлгээнд оруулж өгч байгаа, ийм механизмаар хийж байна гэж гишүүнд хэлье.


Ц.Баасанжав: Сайдын хийсэн мэдээллээс үзэхэд энэ бөөний худалдааны сүлжээ бий болсноор ялангуяа хөдөө орон нутагт  хүнсний гол нэр төрлийн барааны үнэ  нэлээн буурч, хангамж нь сайжирч, ажлын байр  нэмэгдэж байгаа ийм сайшаалтай асуудал байна. 


Бид нарт энэ тараасан судалгааны материал байгаа. Судалгааны материалаас хэдэн асуулт Сайдаас тодруулъя гэж бодсон юм.


Нэгдүгээрт ер нь энэ төсвөөс өгч байгаа зээл яг юунд нь чиглэгдэж байна вэ? энэ судалгаанаас харахад оруулж байгаа хөрөнгө оруулалт, түүхий эд бэлтгэж байгаа байдал,  бараа таваарын нөөц хангамжийг сайжруулах талаар зарж байгаа хөрөнгө мөнгө их харилцан адилгүй байна. 


Төсвөөс авч байгаа зээл үндсэндээ сүлжээ байгуулагдсан аймаг орон нутагт нэлээн ойролцоо ийм байна. Тэгэхээр нэгдүгээрт, ер нь энэ дээр авч байгаа зээлийн  тэдэн хувьтай тэнцэх хэмжээний ийм  хөрөнгө мөнгийг өөрөөсөө гаргана ч гэдэг юм уу, өөрөөр хэлбэл энэ сүлжээ байгуулж байгаа эзэн байгууллага, хувь хүмүүс тэр орон нутгийн иргэд, улсын төсвөөс зээл авч байгаагийн  хувьд  улсын өмнө хүлээж байгаа үүрэг, хариуцлага ямархуу гэрээ тендерээр энд  явж байна вэ? ийм тодорхой тогтоосон журам байна уу?  төдий хэмжээний зээл авах юм бол төдий  хэмжээний сүүлд нь чи заавал өөрөөсөө хөрөнгө гаргах ёстой гэдэг ч юм уу, энэ судалгааг харахад жишээ нь зарим аймагт 170 сая төгрөгийн зээл төсвөөс авсан байна. Гэтэл зээл авсан тэр аж ахуйн нэгж өөрөөсөө 220.3 сая төгрөг гаргасан байхад, 180 сая төгрөгийн зээл  төсвөөс авсан байгууллага  өөрөөсөө 34.7 сая төгрөг гаргасан байх жишээтэй. Тэгээд энэ хөрөнгө оруулалт, түүхий эд бэлтгэж байгаа байдал, барааны нөөц хангамж бий болгож байгаа байдлууд дээр гарч байгаа зээлийн хөрөнгийн эх үүсвэрүүд үр дүн харилцан адилгүй байна.


Тийм учраас энэ талаар нэгдүгээрт тодруулж өгөөч.


Хоёрдугаарт  энэ бөөний худалдааны сүлжээнүүдийн тогтвортой ажиллагааг хангах үүднээс ер нь яамны зүгээс   байх ёстой барааны нэр төрөл, тоо хэмжээ, эргэлтийн хөрөнгийн хэмжээ, энэ дээр тогтоосон норм норматив байна уу? ер нь цаашдаа байх уу? үгүй юу? бөөний худалдааны сүлжээг хэдий хэмжээний хөрөнгө зарсан, ямар хэмжээний бараа таваарын хангамжтай ийм цэг, салбарыг аймагт суманд байгуулсан бол үүнийг бид бөөний худалдааны сүлжээ байгуулагдлаа, хэрэгцээ шаардлагаа хангалаа болж байна гэж үзэх юм бэ? энэ талаар яамнаас тогтоосон тийм тодорхой журам, заавар байна уу? үгүй юу? үүнийг тодруулж өгөөч.


Гуравдугаарт, ер нь энэ бөөний худалдааны сүлжээг эрхлэн үйл ажиллагаа явуулж байгаа хүмүүс гол  төлөв бараагаа хаанаас татаж авдаг юм бэ?  дотооддоо байгаа  жишээ нь бид нэгээсээ нөгөө рүү зөөгөөд байна уу? тендерт тодорхой болзол тавиад, орон нутгийн харьяаллын хол ойроос хамаараад гадна дотноос илүү түлхүү бараа таваар оруулж ирж хангах ийм  бодлого тэр юманд нь яам бодлогоор шахдаг, чиглүүлдэг ийм юм байна уу? ерөөсөө л олон газар бөөний худалдааны сүлжээ байгуулчихаад ганцхан Дархан, Эрдэнэт, Улаанбаатараас нэгээс нь нөгөө рүү зөөгөөд нэг талд нь хомсдол бий болгоод, нөгөө талд нь барааны илүүдэл бий болгох замаар гэх мэтчилэнгээр ийм бөөний сүлжээний асуудал явж байна уу? яаж байна вэ? 


Эцэст нь асуухад, сайдын танилцуулга, мэдээлэл дотор байгаа. Ер нь бөөний худалдааны сүлжээний гол зорилго бол бараа таваарын хангамжийг сайжруулах, үнэ тарифыг ойртуулах хот, хөдөөгийн хөгжлийн ялгааг  багасгах, хүн амд үзүүлэх үйлчилгээний тэнцвэртэй, ялгавартай байдлыг арилгах гэсэн ийм зорилготой. Тэгэхээр энэ бодлого дотор чинь энэ  Улаанбаатар хот гэдэг юм уу, төв суурин газар, хөдөө орон нутаг, бөөний худалдааны  сүлжээгээр дамжуулаад бодлогоор махны үнэ, хангамжин дээр зохицуулалт хийх ийм  чиглэл бодлого энэ дотор явж байгаа юу? энэ ерөөсөө хамаарах уу, Хүнс, хөдөө аж ахуйн яамны чиглэлээр явах уу? энэ танилцуулга дотор махны хангамжтай холбоотой мэдээллийг сайд хэлсэн учраас энэ дээр тодруулж асууж байгаа юм.


Ч.Ганзориг: Гишүүний асуултанд хариулъя. Yнэхээр энэ гишүүдэд тараасан танилцуулган дотор улсын төсвөөс авсан хөрөнгийг хаана зориулж байна вэ гэдэг тоо хэмжээ харилцан адилгүй байгаа. Өөрөөр хэлбэл  хөрөнгө оруулалт зарим  аймагт харьцангуй бага хийгдсэн,  жишээ нь Орхон аймагт 1 тэрбум төгрөгийн хөрөнгө оруулалт хийгдсэн гэх мэтчилэнгээр энд янз бүр байгаа.


Бидний гол тавьсан зорилго нэгдүгээрт, энэ хэмжээний зээлийг олгоё. Ингэснээр энэ хотын томоохон  туршлагатай компаниудын сонирхлыг бий болгож,  хөдөөд чиглүүлье. Энэ үндсэн дээр нэгэнт бизнес эхэлсэн компаниуд өөрийнхөө хөрөнгө оруулалтыг зайлшгүй тэнд хийж эхэлнэ. Ингээд хот, хөдөөгийн хооронд бизнесийн сүлжээ бий болох юм гэсэн ийм  зорилт тавьж байгаа юм.


Энэ дотор  гишүүний асууж байгаа хэд хэдэн зайлшгүй байх шаардлагууд гэрээнд тусгагдаж байгаа юм.


Нэгдүгээрт, нийт энэ хөрөнгийн хичнээн хувийг түүхий эдийн бэлтгэлд зориулах вэ? хичнээн хувийг өргөн хэрэглээний зайлшгүй байх бараа бүтээгдэхүүнд зориулах вэ? өөрөөр хэлбэл тодорхой байх ёстой бараа нэр төрөл, хоногийн нөөцийн хэмжээг зааж өгсөн байгаа. Гуравдугаар хамгийн гол шаардлага бол бид  энэ  тендер байгуулж  эхэлснээс хойших хугацаанд тухайн орон нутагт байх барааны үнэ ямар хэмжээгээр буусан байх ёстой вэ гэдгийг зааж өгсөн байгаа. Энэ бол гол нэг шалгуур үзүүлэлт бол  тэр барааны  үнийг буулгасан байх ёстой, орон нутагт. Түүнийг гэрээнд суулгаж өгсөн байгаа.


Yүний дараагийн нэг шалгуур бол   хүнсний бүтээгдэхүүний аюулгүй байдлыг хангах шаардлага, зориулалтын техник хэрэгслээр хангагдаж тээвэрлэлт хийгдсэн байх ёстой. Зориулалтын дагуу хөлдөж хэмхэрч байхгүй очсон байх ёстой гэсэн ийм хэд хэдэн шаардлагуудыг энэ дээр тавьж, үүнийхээ дагуу бид ажиллаж байгаа юм.


Мөн хөдөө орон нутагт бөөний худалдаа  сүлжээ байгуулах тодорхой хуваарьтай. Тендерт шалгараад ажиллаж эхэлснээс  хойш ийм хугацаанд төчнөөн суманд гэсэн ийм хуваарьтай. Энэ хуваарийнх нь дагуу орон нутагт бид үйлдвэр, үйлчилгээний хэлтэс дээр хяналтынхаа сүлжээний ажилтныг ажиллуулж байгаа, төвдөө манайх яаман дээр Бөөний худалдааны нэгж ажиллаж байгаа. Ингээд хяналтын ийм тогтолцоо ажиллаж байгаа гэж гишүүнд хариулах байна даа.


Д.Сугар:  Баярлалаа. Улаанбаатараас 420 км-ийн зайтай 15 мянган хүн амтай Өвөрхангай аймгийн Арвайхээрт энэ сүлжээ байгуулах төлөвлөгөөнд байгаа л даа. Сая мэдээллээс үзэхэд ерөөсөө 2004 онд гэж байх шиг байна, 11, 12 сард ч байж болно. Энд нэг асуудал байгаа юм.  Энэ чинь манай намын дэвшүүлсэн зорилт, мөрийн хөтөлбөрийн ч асуудал, тэр утгаараа миний ч бас амласан  хэрэгжүүлнэ гэж авсан үүргийн нэг хэсэг л дээ. Тэгэхээр энэ үүргийн биелэлтийг энэ сонгуулиар дүгнэнэ. Над дээр бол муухан дүн гарах нь л дээ. Yүнтэй холбогдуулж аль ч талаас нь бодсон гэсэн улс төрөөс ч гэж бодсон гэсэн тэр хөдөлмөрчдийн амьдралын шаардлагаар бодсон ч гэсэн энэ төлөвлөгөөгөө урагшлуулах, дор хаяхад тодорхой хийж байгаа бэлтгэл ажлаа ойлгуулах, эрчимжүүлэх тийм юм бид нартай ярьж хөөрөх тийм боломж байна уу? нэгдүгээрт.


Хоёрдугаарт,  ерөөсөө бөөний сүлжээ байгуулах ажлын төрөөс үзүүлж байгаа хамгийн том дэмжлэгий би тэр төсвийн зээл 180 сая, 200 сая ч гээд байна, хүүгүй зээл гэж би ойлгосон. Гэтэл саяны  танилцуулга дээр Арвайхээрийн хувьд хувийн санаачлагаар нь гээд  орхих нь ээ. Тэгэхээр хувийн санаачлага гэдэг нь ямар үндэслэл тооцоон дээр гарсан төлөвлөгөөнд орсон асуудал уу?  Хувийн санаачлага,  сонирхлоор өрнөх юм бол  төрөөс үзүүлж байгаа дэмжлэг бусдад нь үзүүлсэн шиг  дутахгүй тийм нөхцөл дэмжлэг байх ёстой тэр нь ямар хэлбэрээр илрэх юм бэ? Ер нь Өвөрхангай Арвайхээр ингээд хамгийн сүүлд нь шахуу орчихсон, хойшлогдоод байгаа учир нь юу юм бэ?  гэсэн ийм хоёр асуулт байна.


Ч.Ганзориг: Гишүүний асуултанд хариулъя. Yнэхээр Төв, Өвөрхангай, Булган  ийм гурван аймаг бол  бөөний худалдааны сүлжээ  байгуулах  ажил хэрэгжих сүүлчийн шатанд тавигдаад байгаа. Энэ яагаад ингэж байна вэ гэхээр нэгдүгээрт бид алс холынхоо аймгуудаа  харьцангуй зам тээвэр, холбоо тааруухан аймгуудаас эхэлж явуулсантай холбоотой.


Хоёрдугаарт,  өнөөдөр  шууд тендер зарлаад энэ төслийг хэрэгжүүлье гэхээр төсвөөс олгож байгаа хөрөнгийн хэмжээ хүрэхгүй байгаа юм. Бид хэрвээ тодорхой хэмжээний төсвөөс ийм хүүгүй зээлийг олгох боломж Санхүү, эдийн засгийн яаманд байдаг бол бид бүх аймгуудад өнөөдөр зарлаад хэрэгжүүлэхэд ч гэсэн бэлэн байгаа юм.  Тийм учраас үүнийг урагшлуулах чиглэлд бид аль болохоор ажиллаж байна, хөрөнгийнхөө асуудалтай холбоотой.


Хоёрдугаарт, энд оруулсан хувийн хэвшлийн гэдэг дээр бид төрөөс дэмжлэг үзүүлнэ. Хөрөнгө ороод ирвэл бид төрөөсөө шууд зарладаг хэмжээгээрээ явуулна. Эхний ээлжинд Дархан, Дундговь аймагт  хоёр аж ахуйн нэгж өөрийн хөрөнгөөр эхлүүлээд  ер нь сүлжээ ихээхэн шаардлага хангасан хэмжээнд эхэлсэн гэж  ойлгож байгаа. Бид түүнийг нь дэмжлэг үзүүлээд цаашид нь өргөжүүлэхээр ажиллаж байна. Тэгэхээр ийм хэлбэрийн бөөний худалдааны сүлжээ хэрэгжүүлэх төсөл Өвөрхангай аймагт  компаниуд сонирхож эхэлбэл бид бас тэр чиглэлд нь дэмжинэ гэсэн санаагаар энд оруулж өгсөн байгаа.


Ц.Ням-Осор:  Баярлалаа.  Бөөний худалдааны  сүлжээний асуудал олон жил яригдсан. Ер нь ч одоо 1990 он хүртэл Монгол Улсын хэмжээнд сайн байсан сүлжээ л дээ. Сүүлийн жилүүдэд тасраад шинээр эхэлж 2-З жилийн дотор нэлээн сайн алхам  хийлээ гэж бодож байна. Нэг өдөр ёстой өргөс авсан юм шиг  засварлахад хэцүү асуудал л даа. 


Энэ дээр  Орхон аймагт хэрэгжиж байгаа л даа, манай тойргийн хувьд. Ганц нэг цаашдаа бодууштай асуудал байна уу гэж тодруулах зүйлтэйгээ нэг хоёр асуудал тавья гэж бодож байна. Ер нь аймгийн төвүүдэд сайн хэрэгжээд байгаа юм. Цаашдаа сумдаар анхаарвал зүйтэй юм уу гэсэн бодож байна. Аймгийн төвүүдэд хувийн хэвшлийнхэн ч гэсэн бас хүн ам бөөн байдаг учраас бараа сайн ирж тарааж байгаа. Сум руугаа мэдээж илүү зардалтай байгаа шүү дээ, тэр чинь аймгийн төвөөсөө цаашаа 70-80, 100 ч байдаг юм уу, түүн дээрээ илүү зардал гарахаар чинь нөгөө хувийн хэвшлийнхэн явахаасаа татгалзаад манай бөөний  худалдааны сүлжээ тэр тал руу  нь илүү анхаарвал зүгээр байдаг юм болов уу? энэ тал дээр та бүхэнд боддог зүйл байна уу? 


Хот хөдөөгийн тэр тусмаа хөдөөд үнийн  хөөрөгдлийг дарахад чухал үүрэг гүйцэтгэж байгаа. Энэ дээр нэг бодууштай зүйл байгаа юм. Одоо  мэдээж өгч байгаа  хөнгөлөлт өгч байгаа энэ 200 юм уу 240 сая төгрөг бол нийт бараа эргэлтэнд маш бага зүйл байгаа юм. Тэгэхээр би ямар бодолтой байна вэ гэхээр ялангуяа хөдөө, тэр тусмаа хөдөөгийн сумдад гол нэрийн барааг энэ гурил, будаа гол нэрийн хүнсний барааг  үнийн хэвийн хэмжээнд барихад бас гол болгож чиглүүлж болохгүй юу? хэтэрхий олон нэр төрөл шаардах шаардлага байна уу гэсэн хувийн бодол байгаа юм. Бүгдийг нь хангана гэвэл одоо өгч байгаа мөнгө  нэгэнт хэмжээ хязгаар нь бага байгаа учраас иргэдийн амин чухал хэрэгцээтэй гол нэрийн хүнсний бүтээгдэхүүн, гол нэрийн бараанууд дээр төвлөрүүлж энэ дээр ажлаа дүгнэж үзвэл яадаг юм болоо, энэ дээр та бүхэн хариуцаж байгаа хүмүүсийн хувьд хариулт өгөх байхаа.


Гуравдугаарт, сая Сугар гишүүний асуусан дээр хувийн хэвшлийнхэн ингээд 200, 300, 500 сая төгрөг гаргаад ингээд  тэр бөөний худалдааны сүлжээг байгуулбал  өөр ямар дэмжих арга байна вэ? мэдээж тийм боломж байна уу?  түүнийг судалж байна уу? би харин түүнийг судлаад дэмжвэл  их үр дүн гарах юм болов уу гэж бодож байна. Маш их идэвхтэй хөгжил гарч магадгүй. Бид нар дэмжих ямар арга механизм байна,  та бүхэнд албан ёсоор  биш л дээ, судалж байгаа, сонирхож байгаа зүйл байна уу? Баярлалаа.


Ч.Ганзориг: Гишүүний асуултанд хариулъя. Орхон аймагт 200 сая төгрөгийн зээл олгосон. 2 тэрбум төгрөгийн өөрийн хөрөнгө оруулалт орсон байгаа. Энэ 2 тэрбум  төгрөгийн өөрийн хөрөнгө оруулалтын дийлэнх хэсэг нь үйлдвэртээ зориулсан. Энд мах боловсруулж экспортонд гаргаж байгаа. Эндээсээ үндэслээд түүхий эдээ бэлтгэж үйлдвэрүүдэд нийлүүлэх ийм арга хэмжээ авч байгаа. Нийтдээ  130 хүний ажлын байрыг  бий болсон, Орхон аймагт. Өөрөөр хэлбэл би эндээс 200 сая төгрөгийн дэмжлэг үзүүлснээр орон нутагт 2 тэрбум гаруй төгрөгийн хөрөнгө оруулалт  хийх боломж нээгдсэн юм гэж хэлэх гэж байгаа юм.


Гишүүний хэлж байгаа саналууд бол үнэхээрийн  анхаарах саналууд аа. Бид цаашдаа сумддаа  илүү ач холбогдол өгөх ёстой. Ер нь орон нутагт бид нэлээн өргөн хүрээнд хэрэгжүүлье гэж тооцсон боловч нийт  бараа эргэлтэнд бидний олгож байгаа зээлийн хэмжээ бага байгаа гэдэг нь үнэн. Тийм учраас цаашдаа гол нэрийн бараан дээр нь илүү анхаарал тавьж ажиллах нь зүйтэй гэсэн энэ саналыг дэмжиж байна.


Хувийн хэвшлийг бид яаж дэмжих вэ?  Дарханд сая  томоохон бөөний худалдааны сүлжээ нээгдсэн. Дундговь аймагт мөн хувийн хэвшлийн хөрөнгөөр нээгдээд байгаа. Эдгээр нээгдэж байгаа ийм сүлжээг манай Бөөний худалдааны сүлжээ байгуулах шалгуурт тэнцсэн, складтай, савтай, тэгээд бөөний худалдааны байгуулах, тэр  хөдөөд үйлчилгээ нэвтрүүлж байгаа бусад  хөтөлбөрийн хэмжээ, түвшинд хүрсэн байвал  бид зохих хэмжээний санхүүгийн дэмжлэг шууд үзүүлэхэд бэлэн байгаа. Ийм чиглэлээр ажиллахад бэлэн байгаа, ингэж дэмжиж болно гэж ойлгож байна.


Р.Цогтбаатар: Говь-Алтай аймагт  одоо  тендер зарлагдсан явж байгаа юм байна, байдлыг ойлголоо. Энэ дээр нэг зүйл тодруулъя. Би албан ёсоор авсан  мэдээлэл биш, хүмүүсийн ярих нь тендерт шалгарсан компанид өгөх зээлийн хэмжээ нь урьдах жишгээсээ нэлээн буурсан маягтай  тийм ярианууд сонсогдож байна билээ. Зарим компани  түүнээс нь болоод  яадаг ч юм бэ? ордогч юм уу, больдогч юм уу гэсэн иймэрхүү эргэлзээтэй  зүйл ярьж байгаа юм шиг сонсогдсон. Yүнээс болоод энэ  тендерийн асуудал хугацаа алдах, хойшлох барих тийм зүйл гарахгүй биз дээ, ер нь ямар байдалтай байна вэ гэсэн нэгдүгээр асуулт.


Хоёрдугаарт,  нэлээн танин мэдэхүйн чанартай юм.  Энэ өвөл цагаан сарын үед ялангуяа  орон нутагт гурил будааны үнэ маш их өссөн. Бөөний худалдааны сүлжээ байхгүй аймгуудад энэ бүр илт их тодорхой ажиглагдсан. Тэгэхээр бөөний худалдааны сүлжээ орчихсон аймгуудад энэ өсөлт бусадтай нь харьцуулахад ямар байсан бэ? арай бага шиг байж чадсан уу? тийм бол энэ бөөний сүлжээний  үнэхээрийн ач холбогдол гарч байна гэж харагдахаар юм шиг ойлгогдоод байгаа юм. 


Эцэст нь нэг асуулт, тендерийнхээ нөхцөл шаардлага дотор сумдад цэг салбараа байгуулах шаардлагыг нь тусгаж өгдөг юм уу? заавал байгуулна, тийм хугацаанд байгуулна гэх мэтчилэнгээр, үүнийг манай гишүүд нэлээн сонирхож асуух шиг боллоо. Өөрийнхөө болзол нөхцөлөөс болоод тэр шалгарсан компаниуд нь янз бүрээр хандаад байгаа  байдал байгаа юм уу гэж өнөөдрийн сайдын мэдээллээс ойлгогдоод байна. Тендерийнхээ нөхцөл шаардлагад заавал нэг болзлыг нь болгож оруулж өгдөггүй юм уу гэж ингэж асууж байна. Баярлалаа.


Ч.Ганзориг: Гишүүний асуултанд хариулъя. Говь-Алтай аймагт тендер зарласан, 5  сарын 12 –нд дүгнэнэ, ингээд  энэ бөөний худалдааны сүлжээ хөтөлбөр хэрэгжүүлэх ажил эхэлнэ.  


Гишүүний асууж байгаа тэр өмнөхөөсөө үнийн дүнгээр буурч байгаа юм уу гэвэл тэр буурч байгаа. Яагаад буурсан бэ гэхээр бид олгох ёстой өмнө нь барьж байсан шалгуурын дагуу бараа эргэлтийн үнийн дүнгийн тодорхой хувиар зээл олгож байсан. Энэ удаад бидэнд олгогдсон нийт хөрөнгийн хэмжээ бол З аймагт хэрэгжүүлэхээр үнийн дүнд 4  аймагт хэрэгжүүлэхээр зарлаад байгаатай холбоотой юм. Гэхдээ  энэ тендерт шалгараад эхний  төсөл хэрэгжих явцад  бид эдгээр аймгуудад нэмж олгож, өмнөх аймгуудын түвшинд хүргэнэ гэж ингэж төлөвлөж байгаа юм. Яагаад гэвэл бид аль болох олон аймагт энэ амжиж эхэлье гэсэн энэ үүднээсээ ингэж явуулсан.


Сумдад байгуулах ажил бол гэрээндээ тодорхой тусгагддаг, хугацаатай, графиктай, сумынх нь нэрийг нь заагаад ингээд тусгачихсан. Түүнийхээ дагуу л явна. 


Yнэ өсөх явцад төсөл хэрэгжсэн аймаг, хэрэгжээгүй аймаг хоёрын хооронд  үнийн ямар зөрүү байна вэ гэсэн асуулт гарч байна гэж ойлгож байна. Төсөл дөнгөж хэрэгжиж эхэлж байгаа жишээлбэл Завхан, Говь-Алтай аймаг хоёр бол харьцангуй газар зүйн байршлын хувьд ойролцоо, тэгэхээр энэ гурилын үнэ өссөн, зарим бараа бүтээглдэхүүний үнэ хомсодсон энэ үед бол Говь-Алтай, Завханы  үнэ бол 11-12 хувийн зөрүүтэй байсан. Өөрөөр хэлбэл төсөл хэрэгжсэн аймагт нь 11 хувиар Говь-Алтай аймгаас бага байсан.


Д.Туяа: Баярлалаа.  Тэгэхээр Завхан аймагт өнгөрсөн оны 12 сараас эхэлж бөөний худалдааны сүлжээ бий болж, одоо 15 суманд салбараа нээгээд ажиллаж байна. Бид орон нутагт ажиллахдаа энэ бөөний худалдааны сүлжээний төв салбараа нээсэн сумдуудад очиж танилцаж, ажилтай нь  танилцсан. Аргагүй шинэ тутам  хэрэгжиж байгаа ажил учраас ялангуяа алслагдсан сумуудад, алслагдсан аймаг учраас олон төвөгтэй, бэрхшээлтэй асуудлууд байна. 


Тэр болгоныг асуух боломжгүй юм. Гол нь энэ сумуудаар явж байхад Завхан аймгийн бөөний барааны салбар байгуулагдсан сумдаар ажиллаж байхад асуугдаж та бүхнээс ч гэсэн асууж байгаа гол асуулт бол энэ хол нутагт бөөний худалдааны сүлжээгээр 12 төрлийн хүнсний бараа хүргэгдэж байна. Энэ барааг хүргэгдэхэд тээврийн үнийг хөнгөлөх, төсвөөр дамжуулж хөнгөлөх  тээврийн үнийг төсвөөр даах ийм бололцоо байна уу гэсэн асуулт нэлээн олон гарсан. Тэгэхээр энэ асуултанд хариулж өгөхгүй юу? 


Ч.Ганзориг: Гишүүний асуултанд хариулъя. Завхан аймагт нийт 250 сая төгрөгийн зээл олгосон байгаа. Одоо энэ компани өөрийн хөрөнгөөр 100 сая төгрөгийн хөрөнгө оруулаад нийтдээ 350 сая төгрөгөөр энэ төсөл одоохондоо хэрэгжиж байна. Хөрөнгө оруулалтанд 6О гаруй  сая төгрөгийн хөрөнгө оруулалт хийсэн. Энд үйлдвэр байгуулах ажиллагаа эхэлж байгаа. Нийтдээ одоогийн байдлаар 44 ажлын байр бий болж, 15 сумдад  сүлжээгээ эхлээд байна гэсэн ийм мэдээтэй байна.


Тээврийн зардлыг хариуцаж, үнийг бууруулах тийм арга механизмыг хэрэгжүүлэх боломжгүй гэдгийг хэлэх байна.


Бараа татан авалтын нэг удаагийн бараа татан авалтын хэмжээг томсгох замаар нэгж бараанд   ногдох тээвэрлэлтийн зардлыг бууруулж л  барааныхаа үнэнд бууруулах гол арга зам бол энэ байгаа.


Бид энэ төсөл хэрэгжиж байгаа аймгуудад  дэмжлэг үзүүлж байгаа  гол зүйл бид нэгдүгээрт, хүүгүй зээл олгож байгаа, хоёрдугаарт, мэдээллийн сүлжээнд орж ирж байгаа. Мэдээллийн сүлжээнд орсноор ямар эрэлт хэрэгцээ хаана ямар бараа бүтээгдэхүүн дутагдаж байна, хаанаас авч болох вэ гэдэг мэдээллийн сүлжээнд орж байгаа ийм л хэлбэрүүдээр бид энд ажиллаж байгаа компаниудаа дэмжинэ, өөрөөр дэмжих бололцоо байхгүй гэж хэлэх байна.


Ц.Дамиран:  Бөөний худалдааны сүлжээ төслийг хэрэгжүүлж байгаа аймгуудын хувьд гэвэл аймаг болгон өөрийн онцлогтой байгаа. Зарим нь төвөөс алслагдсан, зарим нь хилийн боомтуудаас алс, зарим нь боомтуудтайгаа ойрхон ч гэдэг юм уу, хүн амын тоогоороо ч гэсэн ондоо ондоо байгаа л даа.


Тэгэхээр аймгийн төвүүдийн болон ер нь аймгийн онцлогийг сүлжээ байгуулахад хэр зэрэг анхаарч байгаа вэ? би түрүүн Шийрэвдамба гишүүн ч ярьсан, ноднин Баянхонгорын бөөний худалдааны сүлжээтэй зун явж байгаад танилцсан юм. Яг Шийрэвдамба гишүүний хэлж байгаа шиг юм билээ. Бөөний сүлжээний зах дотроо  захын үнэ, бөөний худалдааны сүлжээний үнэ адилхан, бараа нь адилхан. Тэр байтугай өдөр тутмын жижиг наймаачдын хийгээд байх хэмжээний бараа аваачсан. Баахан гялгар ууттай гоймон,  тэгээд  кетчуп, цуу ч гэдэг юм уу янз бүрийн тансаг хэрэглээний юм. 


Гэтэл өнөөдрийн бидний хүсээд байгаа зүйл бол  энэ бөөний худалдааны сүлжээг хөдөөгийн хүн амын өдөр тутмын хэрэглээний тав зургаахан юм байгаа. Гурил, мах, будаа, элсэн чихэр ч гэдэг юм уу, тос, цай, тамхи гэх мэт. Хэрвээ үүнээс бусдыг нь ингээд энэ сүлжээ дамжуулна гэвэл жижиг наймаачдаа унагаачихдаг ийм зовлон байх шиг байгаа юм.  Энэ өвөл би 2 сарын эхээр Ховдод ажиллаж байхад намайг томилолтоор ажиллаж байх явцад гурилын үнэ огцом өссөн, ерөөсөө нэг дотрын дотор 2-З мянган төгрөгөөр өссөн, нэг уут гурилын үнэ. Тэр үед хүн болгоны амнаас бөөний худалдааны сүлжээтэй байсан бол  арга хэмжээ авахаар байлаа, даанч тийм бололцоо байхгүй гээд байсан.


Тийм учраас  ер нь та нар шинээр тендер зарлаад дүгнэх гэж байгаа энэ болзолдоо үүнийгээ оруулсан уу? гол төрлийн 5-6-хан, бусдыг нь тэр жижиг наймаачид нь хийг гэсэн энэ талаар юу бодож байна вэ гэдгийг асууя.


Ч.Ганзориг: Гишүүний асуултанд хариулъя. Нэгдүгээрт, энэ нөхцөл байдлуудыг тухайн аймгийн хэрэглээний  сагс ямар багтаамжтай юм, түүхий эдийн бэлтгэл ямар хэмжээний түүхий эд бэлтгэх боломжтой юм, тухайлбал Баянхонгор  аймаг гэдэг юм уу өөр аймагтай харьцуулахад. Энэ бүхнээс шалтгаалж, энэ үзүүлж байгаа дэмжлэгийн хэмжээ нэгдүгээрт хамаарч байгаа юм.


Хоёрдугаарт, бөөний худалдааны сүлжээ байгуулж байгаа гэрээнд зайлшгүй байх, анхаарах бараа тэр барааны үнийг буулгах, түүний байх нөөцийн хэмжээг бид гэрээнд тусгаж өгч оруулж байгаа юм. Харамсалтай нь зарим аймгууд дээр  Баянхонгор аймагт жишээлбэл саяны  цагаан сарын дараа Шийрэвдамба гишүүнийг очиж ажиллах үед тасалдсан тийм тохиолдлууд байсан. Энэ дээр анхаарч ажиллаж байгаа юм.


Ер нь жижиг наймаачдыг цохиж байна гэсэн ийм яриа зүйлүүд байгаа. Бидний ойлгож байгаагаар ТYЦ аяндаа том супермаркетад зайгаа тавьж өгч л таарна, жижиг ганзагын наймаа буюу хүнсний бараа бүтээгдэхүүний аюулгүй байдлыг хангаж чадахгүй байгаа  ийм наймаа бөөний худалдааны сүлжээнд  зайгаа тавьж өгч л таарна гэж ингэж ойлгож байгаа. Yнэхээр орон нутагт  байгаа  сайн компаниудтай өрсөлдөөн бий болж байгаа. Харин орон нутагт байгаа зарим компаниуд энэ бөөний худалдааны сүлжээ хэрэгжсэнээр өрсөлдөөн бий болж, бид бас  үйлчилгээний соёлыг сурч, техник технологийг сурч ажлаа дээшлүүлж байна гэсэн ийм л дүгнэлттэй байдаг юм билээ.


Д.Алтай:  Баярлалаа. Yйлдвэр, худалдааны яамнаас бөөний худалдааны сүлжээ хөтөлбөрийн явц, үр дүн, зорилтын талаар нэлээн дэлгэрэнгүй тодорхой  үнэлэлт дүгнэлттэй ийм мэдээлэл хийж байгаад талархаж байна.


Миний хувьд бас нэг жаахан бодлогын шинжтэй хоёр асуулт байна. Энэ мэдээлэлд хэлэхдээ цаашдаа бүх 21 аймагт энэ бөөний худалдааны сүлжээг хамруулж байгуулна гэсэн байна. Энэ хөтөлбөр маань 2001 онд Засгийн газрын тогтоолоор батлагдсан байна. Тэгэхээр бид 2001 онд бүсчилсэн хөгжлийн үзэл баримтлал, стратеги, 2003 онд  бүсчилсэн хөгжлийн удирдлага зохицуулалтын тухай хууль, мөн чөлөөт бүсийн тухай хууль, мөн зарим чөлөөт бүсүүдийг зарласан байгаа л даа. Тэгэхээр энэ бөөний худалдааны сүлжээ хөтөлбөр маань бүсчилсэн хөгжлийн үзэл баримтлал, тэр стратеги зохицуулалтын хуультай хэрхэн яаж зохицож байна вэ? нэмэлт тодотгол, нэмэлт өөрчлөлт, энэ хөтөлбөрт орох уу? 


Энэ юутай холбоотой асууж байна вэ гэвэл  бид чинь Улаанбаатарын бүсээс, төвийн бүсээс гадна дөрвөн бүс, тэгээд тэнд хөгжлийн тулгуур төв гээд 8 төвийг бас ярьж байгаа шүү дээ. Тэр тэртэй уялдаж нэмэлт тодотгол юмнуул орох уу? 


Нөгөө талаар  хүн ам  Улаанбаатар руу төв рүү  нүүдэллэн суурьших, хүн ам цөөрөх, ялангуяа алслагдсан нутагт  сумуудаас нүүдэллэх ийм шилжилт хөдөлгөөн цаашид явагдсаар л байгаа. Тэгэхээр энэ шилжилт хөдөлгөөний хандлагатай уялдуулж энэ хөтөлбөрт тодотгол нэмэлт өөрчлөлт орох уу гэдэг ийм асуулт байна. Баярлалаа.


Ч.Ганзориг: Гишүүний асуултанд хариулъя. Засгийн газрын мөрийн хөтөлбөрт бөөний худалдааны сүлжээ хөтөлбөр анх орохдоо тодорхой бүс нутагт бөөний худалдааны сүлжээ хөтөлбөрийг хэрэгжүүлнэ гэсэн ийм томъёоллоор мөрийн хөтөлбөрт орсон.


Бид энэ бөөний худалдааны сүлжээ хөтөлбөрийг бүс нутгаас гадна аймаг орон нутагт хамруулъя, цаашдаа бодлогын хүрээнд бүсчилсэн хөгжлийнхөө үзэл баримтлалтай уялдуулаад  авч явна гэсэн ийм бодлогын чиглэл бидэнд байгаа. Энэ дээр юу хэлэх гэж байна вэ гэхээр саяхан энэ хаврын чуулганаар  батлагдсан аж үйлдвэрийн парк байгуулах концепци байгаа. Аж үйлдвэрийн парк байгуулах концепци бол яг энэ бүс нутгийн төвүүдэд аж үйлдвэрийн паркуудыг гол аж үйлдвэрийн зарим районуудад орон нутагт чиглэсэн районуудад байгуулахаар заагдсан. Тэгэхээр бөөний худалдааны сүлжээ цаашдаа энэ аж үйлдвэрийнхээ парктай уялдаж явна. Ингэхээр бүсчилсэн хөгжлийнхөө үзэл баримтлал бодлоготой нягт уялдана гэж ингэж хэлэх байна.


Хоёрдугаарт, өнөөдөр  бөөний худалдааны сүлжээ байгуулагдаагүй байгаа жишээлбэл бас хоёр аймаг дээр нь явж байгаа. Энэ Баян-Өлгий, Сэлэнгэ аймаг байгаа. Баян-Өлгий, Сэлэнгэ аймгийг Улсын Их Хурлаар баталж гаргасан чөлөөт бүсийн асуудалтай уялдуулж хийнэ гэж  ингээд ер нь энэ аж үйлдвэр хөгжүүлэх концепци, аж үйлдвэрийн парк, бөөний худалдаа энэ бүх зүйлийг цаашид  ерөнхий макро эдийн засгийн бодлого, бүсчилсэн хөгжлийн үзэл баримтлал Монгол оронд аж үйлдвэрийн парк хөгжүүлэх шилжилт хөдөлгөөн энэ бүх зүйлтэй нягт уялдуулна.


Yүнтэй уялдуулж цаашид нь хөтөлбөрт тухайн үед нь өөрчлөлт, шинэчлэлт оруулах шаардлага гарна гэж ингэж ойлгож байна.


Ж.Бямбадорж:  Өнөөдрийн  Засгийн газрын мэдээллийн цагаар Yйлдвэр, худалдааны сайд Ч.Ганзориг Бөөний худалдааны сүлжээ хөтөлбөрийн хэрэгжилт, цаашид авах арга хэмжээний тухай мэдээлэл хийж, мөн манай Улсын Их Хурлын гишүүдийн сонирхсон асуултанд  тодорхой хариу өглөө.  Цаашдаа энэ үйл ажиллагаа улам боловсронгуй болж,  бас энэ хөтөлбөр амжилттай хэрэгжиж, төвөөс алслагдсан бүсэд амьдарч байгаа иргэдийн өргөн хэрэгцээний өдөр тутмын хэрэгцээний бараа бүтээгдэхүүний хангамж нэмэгдэж,  үнэ бас тогтвортой байж бидний тавьсан зорилт хэрэгжих ийм боломжийг бүрдүүлэхийн төлөө сайн ажиллаарай гэдгийг хүсэх байна.


Хэд хэдэн хуулийн редакци  байна.


Гаалийн албан татвараас чөлөөлөх тухай хуулийн  эцсийн найруулга тарсан байна. Энэ дээр саналтай гишүүн байна уу?  Алга байна.  Эцсийн найруулгыг сонслоо. 


Нэмэгдсэн өртгийн албан татвараас чөлөөлөх тухай хуулийн төслийн  эцсийн найруулга тарсан байна. Энэ дээр саналтай гишүүн байна уу?  Алга байна.  Эцсийн найруулгыг сонслоо. 


Терроризмтай тэмцэх тухай хуулийн  эцсийн найруулга тарсан байна. Энэ дээр саналтай гишүүн байна уу?  


П.Жасрай:  Хуулийн зөвлөх Г.Цэрэндуламд би  хэд хэдэн цэвэр редакцийн чанартай юм хийгээд өгчихсөн юм. Тэнд дотор хариуцлагын хэсэг дээр нэг зүйл андуурагдаад бичигдсэн байна. Мөн хариуцлагын хэсэг дээр гэмт этгээд гэсэн үг яваад байгаа юм. Терроризмтай холбогдоод сэжиглэгдсэн хүн байж болно, тэгэхдээ хуулиар түүнийг заавал гэмт этгээд гээд яах вэ? Терроризмтай холбогдсон этгээдийг  тэгж тэгж шийтгэнэ гэсэн,  тэр гэмт гэдэг үгийг авчихмаар юм шиг байна.


Бусад нь хуулиудад  силк  хийж байгаа хэсэг дээр янз янз орчихсон байна, түүнийг нэг мөр болгоорой гэсэн. Тэгээд ёсчилохын үед нэг мөр болгоё гэсэн ийм л хэдэн редакцийн засвар байгаа юм.


Ж.Бямбадорж: Жасрай гишүүний саналуудыг авья. 


Энэ хуулийн эцсийн найруулгыг сонслоо.


Yндэсний аюулгүй байдлын тухай хуульд  нэмэлт өөрчлөлт оруулах тухай хуулийн  эцсийн найруулга тарсан байна. Энэ дээр саналтай гишүүн байна уу?  Алга байна.  Эцсийн найруулгыг сонслоо. 


Цэргийн албан хаагчийн тэтгэвэр тэтгэмжийн тухай хуульд нэмэлт оруулах тухай хуулийн  эцсийн найруулга тарсан байна. Энэ дээр саналтай гишүүн байна уу?  Алга байна.  Эцсийн найруулгыг сонслоо. 

Төрийн нууцын тухай хуульд нэмэлт оруулах тухай хуулийн  эцсийн найруулга тарсан байна. Энэ дээр саналтай гишүүн байна уу?  Алга байна.  Эцсийн найруулгыг сонслоо. 

Төрийн нууцын жагсаалт батлах тухай хуульд нэмэлт оруулах тухай хуулийн  эцсийн найруулга тарсан байна. Энэ дээр саналтай гишүүн байна уу?  Алга байна.  Эцсийн найруулгыг сонслоо. 

Улсын нисэхийн тухай  хуульд нэмэлт оруулах тухай хуулийн  эцсийн найруулга тарсан байна. Энэ дээр саналтай гишүүн байна уу?  Алга байна.  Эцсийн найруулгыг сонслоо. 

Улсын Их Хурлын эрхэм гишүүд ээ, өнөөдрийн чуулганы нэгдсэн хуралдаанаар хэлэлцэх асуудал дууссан учраас хурал хаасныг мэдэгдье. 


Хуралдаан 17 цаг 45 минутад  дуусав. 

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА





Д.ЦЭНДСYРЭН 


